
% ышш 
ТУПА 

Виталий Юмарта 

Эп тупрӑм, тупрӑм вӑй-хӑват 
Татмашкӑн тунсӑх мӑйкӑчне. 
Чӗрем ҫӗн юрӑ халь хывать, 
Курса малашлӑх ҫутине. 
Эпир вӑл, тусӑм., ҫав ҫутта, 
Ун ӑшшине ҫывхартакан. 
Сулмаклатар эппин утта, 
Вут саптӑр урари такан. 
Пире ҫуратнӑ тӗнчене 
Чи аслӑ ӗмӗтшӗн ҫунма. 
Тек ӑнтӑлма малаш енне 
Чараймӗ ним те чунӑма. 

Эй, тусӑм, тусӑм! Вирлӗрех 
Янратӑр пирӗн вут чӗлхе! 
Вӑл тивӗҫ пултӑр тӗнчере 
Хальччен курман хисеплӗхе. 
Эпир вӑл Ҫеҫпӗл кӑварне 
Тӗнче тавра салатакан. 
Тӑван поэзи авӑрне 
Яланлӑх чӑмрӑм п а я н т а н — 
Татах илемлӗн те ачаш 

Шӑрантарма тӑван юрра. 
Унра ман чунӑм, ман малаШ, 
Мала чӗнен йыхрав — унра... 

Эй, тусӑм, эп Атӑлпала — 
Ун чунӗпе, хӑвачӗпе — 
Халь тӑванлатрӑм кӑмӑла , 
Тупа туса ун ячӗпе. 

* * * 

Паян эп хам — кёсле-гитара, 
Паян эп — тӑвӑнса ҫитсе, 
Ҫинҫен-ҫинҫен те антӑхуллӑн 
Ун хӗлӗхӗ чӗтреннӗ сас. 
Эп хам — ҫил чӗлтӗрти юр витӗр 
Хирти шап-шур тӳремлӗхре 
Ирӗклӗхе туйса *ҫӗкленнё 
Хёрӳллӗ ҫепӗҫ сас. Ҫӑлкуҫ 
Шаркавӗ , ҫулҫӑсем ачашшӑн 
Пӑшӑлтатни те — эпӗ хам, 
Ман чун, ман чӗрӗ чун янравӗ . 
Ҫак ҫӗр ҫинче кашни этем 
Теприншӗн килнине сӑмахсӑр, 
Чунпа туйни юрра куҫать, 
Вӑл — манӑн киленӳллӗ ӗҫӗм... 
Эп витӗрех — кӗсле-гитара, 
Ун чӗрӗ кӗввинчен хӗвел 
Ҫутин пайӑркине куҫатӑп, 
Пулатӑп унӑн сар шевли. 

МАН АСАТТЕ 

В. Туркая 

Чечек хуратпӑр Яковлев умне. 
Вал пирӗншӗн — чӑн-чӑн мӑн асатте. 
Пӑхатӑн та ун кӳлепи ҫине, 
Ялан хёвшухӑш сас парать пирте: 

«Тертпе ҫёкленнё санӑн ӗҫ-хёлӳ 
Асилтерет чи аслӑ тёллеве. 
Чӑвашшӑн эсё кӳтён Ҫӗнелӳ , 
Емёртенхи хавал юлман кивве. 

Чӑвашшӑн ҫеҫ-и — кӳршӗ халӑхсен 
Асне те чёртрён тёттём вӑхӑтра. 
Ҫуталчё те малашлӑхё вёсен, 
Яту ян янӑрать тёнче тавра». 

Ю Л А Ш К И Ҫ Ы Р У 

«Уйӑх иртрё. Шатӑр шартлама . 
Тӳр килмерӗ ӑшӑнса курма. 

Варианта тӑратпӑр ирӗн-каҫӑн. 
Пӳрнесем кӳтеҫҫё, шыҫӑнаҫҫё. 

Тапӑнса килет фашист шавах — 
Ҫавӑрса илесшён Мускава. 

Ҫунё, ванӗ вырӑсӑн вӑрманӗ — 
Пурӗпёр тӑшман ӳксе йӑванӗ . 

Хӑвӑрах пёлетӗр пуль, Анук: 
Каялла чакмашкӑн вырӑн ҫук. 

7 



Хамӑртан ӳтленнӗ ҫёнӗ чун 
Курчӗ пулӗ ӗнтӗ ҫутӑ кун. 

Тёмсӗлет пепке тытасшӑн аллӑм. 
Унӑн выранне алра — пӑшалӑм. 

Ҫакӑнтан ытла мёскер калам. 
Пурсӑра та йӗркипех салам!..» 

Хурӑнташё, пётём кӳршӗ-аршӑ . . . 
Ялйышран кам ҫеҫ кунта ҫук мар-ши? 

Урӑх, тен, ҫырма тӳр килмесрен 
Асӑннӑ пурне те ятсерен. 

Юлашки ҫыру — салтак пехилё: 
Сывӑ пултӑр ҫӗрӗ-шывё, килӗ; 

Ҫитёнтӗр чун татӑкӗ — ачи, 
Ешӗллентёр уй-хирте калчи... 

Пепкӳнтен пепкеллӗ пултӑм, хуньӑм. 
Пехилӳ ҫитни — хальхи ыр кунӑм. 

Эсӗ ху сывах юлайманран 
Ҫичӗ хут вӑл хаклӑ ылтӑнран. 

1 
Арӑн хӳтлёхне мӑшру туймарё, 
Ашшӗ ӑшшине ачу курмарӗ . 

Чул ҫинче ӳсен чечек пекех 
Ҫитёнчӗ чунри илем, тӗрек... 

Юлашки ҫыру — салтак пехилӗ: 
Вӑл ҫитсессӗн, тӑнӑҫ пурнӑҫ килӗ . 

Унсӑр сӳнӗ килӳнти вучах, 
Пурнӑҫ та хӑрса ларать пачах. 

Паллӑ мар ҫӗрте тӑпру выртсан та, 
Манӑҫмӗ ёҫӳ, салтак, нихҫан та. 

Э Р И Н Е ХЁРЁМЕ 

Килсем, килсем! Яр-уҫӑ саншӑн 
Пин-пин\сас-чӗвӗллӗ тӗнче. 
Сана хальччен мӗн чул кӗтмен-ши 
Килте, ӗҫре те ҫул ҫинче. 

Килсем, килсем! Пиртен халаллӑ 
Куҫу тулли эреш-илем. 
Ана савса ӑша илмелӗх 
Чёр сисӗм те сана пиллем. 

Килсем, килсем! Йышран юлмасӑр 
Иртинччӗ санӑн ӗмӗрӳ : 
Вӗри ҫӑлкуҫ иекех вёретӗр, 
Чечек пек йӑмӑхтӑр хӗрӳ! 

Телейӳнте эпир куратпӑр 
Кунҫулӑн сумлӑ тӑсӑмне. 
Тен, эсӗ кӳрён чӑн пӗлтерӗш 
Алри ӗҫ-хӗлӗм тупсӑмне. 

Шӑпах та эсӗ, тен, ҫитерӗн 
Ҫитсех пӗтмен ӗмӗтёме. 
Ыр тусӑм евӗр ҫирӗп шанчӑк 
Эс пул ҫынсен чунне чӗртме. 

Телей тени килеймӗ тертсӗр, 
Тертне кура сунам термен, 
Чи хӑрушши кӑна ан ҫиттёр — 
Вутра ан ҫунтӑрччӗ кермен. 

Ҫав тӗллевпе ӗҫре хёретпёр, 
Упратпӑр ыр тёреклёхе. 
Ахальтен мар сивлет ҫӗршывӑм 
Вӑр-хурахла сӗмсӗрлӗхе. 

Ч Ё Р Ё Л Н Ё ! 

Илтрёр-и те куртӑр-и? 
Ял хӗрринче ир-ирех 
Сар хӗвеллӗ тӳпере: 
— Тӑрӑр! Т ӑ р ӑ р ! — т е т тӑри.— 
Тухӑр, тухӑр хӑвӑртрах! 
Ҫёр вӑраннӑ вӑхӑтра 
Пӑчӑхса-и лармалла? 
Тапӑр сикӗр тулалла — 
Уй-хире те ҫарана. 
Сӑнасамӑр таврана: 
Ларнӑ -мӗн ҫӳҫе кӑчка, 
Куҫ уҫать патвар папка. 
Пурҫӑн курӑк ешерет, 
Ёнтӗ ҫӗр шӑрши кӗрет. 
Ҫитрӗ , ҫитрӗ кӗтнӗ кун: 
Шуйланать мӗнпур чӗрчун. 
Ҫеремре, уяври пек, 
Сиккелет пӑру-путек. 
Ҫутҫанталӑк чӗрӗлнӗ! 
Ҫутнӑ чӗрлӗх хӗвелне! 
Савӑнса выля та кул, 
ё ҫ тӗлне те пӗлнӗ пул. 

САКСУК 

Анне каларё: 
«Тухса кай,—терё,— 
Ҫут тёнчелёхре 
Саксук пул»,— терё... 

Халӑх юрринчен. 

Уй-хирпе иртсе пыруҫӑн 
Е вӑрман ҫывӑхӗнче 
Тӑлӑх кайӑк курӑнсассӑн 
Пӑралук-юпа ҫинче, 
Саксука аса илетӗп, 
Калаҫатӑп ӑшӑмра : 
«Эс ҫаплах иккен ҫӳретӗн 
Килсӗр-ҫуртсӑр, аякра. 
Тепӗр хут этем пулмашкӑн 
Каҫару ҫитмерӗ-им? 
Тӑван мар аннӳ ӳпкевӗ 
Сирӗлсе каймарӗ-им? 
Демон пек ҫӳрен пӗчченҫӗ 
Шӑрӑхра та сивӗре...» 
Эрлӗк сасӑ ҫеҫ салхуллӑн 
Илтӗнет пек инҫетре... 

Савнӑ халӑхӑн ылханӗ 
Ан витейтӗрччӗ тесе, 
Хытарать хӑйне ман чунӑм, 
Систерет пек тивӗҫе. 

Е Т К Е Р 

А. Тарасова 

— Еткер, еткер тееҫҫё. 
Мёскер-ха вал еткер? 
Е тутлӑ кучченеҫ-и, 
Е юрӑ евёрскер?— 

Ҫапла тӗпчерё хёрём 
Пёррехинче манран. 
Тёплех кала пёлмерём,— 
Хальччен илтмен, курман. 

— Епле курман пулайтӑр?— 
Тет асанне пире.— 
Мёнпе эсир пуятӑр? 
Мён ӑс парать сире? 

Мёнрен килет тёрекёр? 
Мёскер имлет чуна? 
Мёнпе кёрлет кёрекёр? 
Мён эрешлет ӑна? 

Атте-аннемёр килё, 
Ас-хакӑлё, юрри, 
Ян-ян чёлхи те пилё, 
Асамат пек тёрри. 
I 

Сӑванлӑ ҫак пуянлӑх — 
Ак вӑл мӗскер еткер! 
Упрантӑр вӑл яланлӑх, 
Ан сапала — ӳстер. 

Усмест йӑмра тымарсӑр. 
Еткер те вӑл — тымар. 
Тымар кайсассӑн харсӑр, 
Турат та хӑрӑк мар. 

МИТТА В А Ҫ Л Е Й Е Н 
В И Л Т А П Р И УМЁНЧЕ 

Ял айккинчи масар тавра 
Сӑрланӑ симӗсрех карта. 
Ҫӳл йывӑҫ кӳнӗ сулхӑнра 
Канать илем ӑсти Митта. 

Чие, виҫ хурӑн та сирень 
Ҫӗкленнӗ ӗнтӗ сарӑлса. 
Чул юпари ӳкерчӗкрен 
Пуҫ тайрӗ сӑвӑҫ йӑл кулса. 

Хӑйне карта. Л а р м а ш к ӑ н — сак. 
Чечеклӗ савӑтсем, йӑран. 
Эс, поэта куҫран пӑхса, 
Пуплетӗн, вӑрахчен тӑран... 

Тӑван чӗлхемӗр чысӗнче 
Эс куртӑн аслӑ тивӗҫе. 
Хресчен пек пултӑн йыш ҫинче, 
Сӑваплӑх кӳтӗн ҫав ӗҫе. 

Пӗччен тӑрса юлсассӑн та, 
Кайсассӑн та вӑйран-халтан, 
Шӑратрӑн сӑвӑ чунунта, 
Пӗр уншӑн тӑтӑн чи малтан. 

Чӑваш хавалӗн управҫи, 
Илемлё ӑс кёвелӗкӗ , 
Эс пирӗн тертлӗ ҫул уҫҫи, 
Эс юлмӑн сулхӑн тӗлёке. 

Сахал-и тантӑш-шӑллусем, 
Иӑмӑкусем те ҫав йышпа 
Мал ёмӗчё млӗртнӗҫем 
Утаҫҫӗ санӑн ҫуттупа. 

Ахаль-и тӑтӑш сан патна 
Килетпӗр кӑмӑл юрттипе. 
Таса металл пек сӑввуна 
Вулас килет чун туртнипе. 
I 

Ивановла та ҫеҫпӗлле 
Ян-ян йыхрав чӗнет пире: 
Ан юл, чӑваш, чунна ҫӗкле, 
Ятна ан ҫӗрт, тӑн-тӑн ҫӳре! 

Хунавлӑ Пӑлаҫи, тавах! 
Эппин, сӑпайлӑ вилтӑпри 
Пехиллӗ пултӑр-и шавах, 
Ялан хисеплӗ тӑтӑр-и? 



РАИСА Ф Е Д О Р О В А 
АКТРИСАНА 

Сан чӳречӳ умӗнче 
Ҫёмёрт шур чатӑр пёркеннӗ. 
Унӑн чечен тӗрринче 
Сан сӑнару эрешленнӗ . 

Чирлӗ выртать-и аннӳ, 
Вырӑн ҫинчен тӑраймасӑр, 
Шанчӑклӑ тенӗ ҫынну 
Иртрӗ-и ним уямасӑр — 

Сулхӑн ҫанталӑк чухне 
Ашӑтӗ лӑпкӑ йӑл кулӑ ; 
Сан чун-чӗрӳ хуйхине 
Палӑртмӗ вӑл нӑйкӑшуллӑ . 

Ху кӳрекен пархатар 
Кӳтёр хӑвна та йӑпанӑҫ. 
Сан сассунта сахал мар 
Куртӑм хӗвеллӗ савнӑҫ. 

Камшӑн — илемлӗх турри, 
Камшӑн ӗҫчен ырӑ амӑш — 
Ҫак тӗнчере эс пурри, 
Санӑн ултавсӑр хӑтланӑш. 

Ҫитӗнтӗн кӳршӗ ялта, 
Пӗр ӳсӗмрех ҫунӑхатӑн. 
Ҫавӑн пирки-ши тата, 
Чӑн тӑван пек туйӑнатӑн. 

Вӑрҫӑ хирсен те пире, 
Тапрё племён ҫӑлкуҫӗ . 
Хӳхёммён ӳсрё чёре, 
Ташӑ та вӑйӑ ҫул уҫӗ. 

Ёнтӗ манран ҫӳлерех 
Санӑн сӑваплӑх ҫӗклемӗ . 
Эс урамра е ӗҫре — 
Ҫынлӑх, хитрелёх элемё. 

Кётнӗ хӗр-тус кӑмӑлне 
Сан сассунта асӑрхарӑм. 
Д р а м а вылянӑ чухне 
Пултӑн эс паттӑр хӗрарӑм. 

Чун илемне кӑтартма 
Ҫепӗҫлёх ҫеҫ-и пит кирлё? 
Тивёҫлёрен хӑтӑрма 
Хурҫӑ пек тӑрӑн эс вирлӗ . 

Халӑхӑм пӳрнӗ илем 
Халӑхшӑн йӑлтӑр ҫуталӗ . 
Чёрлёх чёртен вут-хёлхем 
Мёншӗн-ха уссӑр ҫухалё?.. 



ЮПА М Ы С К А Р И 

Г. Айхие 

Шавлать, янӑрать акатуй. 
Вӑййи те кулли — шуй та ҫуй. 

Тӑратнӑ ҫӳ-ӳллӗ юпа. 
Юпа тӑрринче упа. 

Чӑн-чӑн упа мар — тетте. 
Тетте-пукане пит ҫӳлте! 

Тукмак урисем чармак. 
Пултар-ха ҫӗре антарма! 

Юпи кутӗнче шӑй та шай. 
Пыма та май ҫук — ай-яй-яй! 

Ҫӳле улӑхасшӑн иккен, 
Парнеллӗ пуласшӑн иккен. 

Анчах та — илмешкён асап. 
Лекеймё парне талпаса. 

Пикенчӗҫ илме темиҫен, 
Пиҫмерё вёсен, мёскёнсен: 

Пёри ҫитеймест тӑррине, 
Тепри ҫитеймест варрине. 

Пулин хӑйсем вӑйпитти, 
Ҫёртен хӑпаймарӗ ытти. 

Вёсем нимён у с с * 1 г - т т ^ н ^ ; , а н 
Пёр шёвёр ак т у к р ӗ р т а ҫ ^ а ^ а Н о к а ? 

Ун ҫирӗп алли вӑр-вар, 
Ури ҫат тытать, патвар. 

Пакша пек хӑпарчӗ хайхи, 
Ши! кайрё — пулмарё хуйхи. 

Хӑҫан пухнӑ-ши вӑй-халне? 
Камран илнӗ-ши ӑс-мелне? 

Курса ӗненмест, ав, пӗри, 
Пӑхса тӗлӗнет, ав, тепри. 

УИРАЛУ 

Юмах 

Сар йӗкӗтпе сар хӗр туслашнӑ 
Пёрле пуласшӑн ӗмӗрех. 
Сар йӗкӗтпе сар хӗр туслашнӑ , 
Калать , тет, йӗкӗт сар хӗре: 
— Шур акӑш пек кермен лартар-и 
Кӗленчерен те кӗмӗлтен? 
Шур акӑш пек кермен лартар-и?— 
Татах та савӑк пулӗ ; тен... 
Калать пике вара хавассӑн: 
— Тӗнче ахаль те чӑп-чӑпар. 
Ҫук, ҫук, савни пӗрле пулсассӑн, 
Мана тек ним те кирлё мар. 
Калать , тет, йӗкӗт:— Устерер-и 
Парка ҫеҫкеллӗ йывӑҫсем? 
Калать , тет, йӗкӗт:— Устерер-и? 
Иленччӗр ҫепӗҫ кайӑксем... 
Калать пике вара хавассӑн: 
— Куҫран куҫа пӑхса ларар . 

Ҫук, ҫук, савни умра пулсассӑн, 
Мана тек ним те кирлё мар. 
Хёре сар йӗкӗт ӳкӗтленӗ: 
— Акар-и хӳхӗм чечексем?— 
Хёре сар йӗкӗт ӳкӗтленӗ:— 
Иленччӗр сарӑ лӗпӗшсем. 
Калать пике вара хавассӑн: 
— Аҫта васкан — савнар-выляр, 
Ҫук, ҫук, савни ҫумра пулсассӑн, 
Мана тек ним те кирлё мар. 
Чёнмен, тет, сарӑ йёкӗт урӑх, 
Салхуллӑн утнӑ уйрӑлса. 
Чёнмен, тет, сарӑ йёкёт урӑх, 
Ҫухалнӑ , тет, таҫта кайса. 



Ч Ё К Е Ҫ 

Чёкеҫ пуҫне ҫу сӗрсе 
ярсан, телей пулать, теҫҫӗ. 

Халӑх ӗненёвӗ 

Шӑрӑх. Пӑчӑ . Уҫӑ чӳрече. 
Ансӑртран тем ярӑнчӗ те кӗчӗ, 
Ҫапӑнчӗ те ӳкрӗ урайне. 
Ах, чӗкеҫ иккен, сӑваплӑ кайӑк! 
Те аманчӗ — тем кӑштӑртатать, 
Шукаларӗ хӑй — ҫӗкленеймерӗ . 
Пытӑм, тытрӑм йӑпӑрккаскере. 
'Ҫунатти ҫыхланнӑ та — тӳрлетрём, 
Ятӑм — тулалла вӑл вирхӗнчӗ, 
Чу-у! кайса ҫухалчӗ куҫӑмран... 
Акӑ халь ҫӑвар карса тӑратӑп: 
Ҫу та сӗреймерём ун пуҫне, 
Ҫӑкӑр тӗпретсе те параймарӑм. 
Чӑнахах, ӑҫтан ӗҫ-пуҫ ӑнас? 
Шав кайран кӑна ӑса кӗретён, 
Вӗҫертен алри ӑраскална. . . 

Ай, мӗн-ма шеллес, тепёр тесен, 
Сӑй тумасӑр янӑ чӗкеҫе? 
Ытлӑ-ҫитлӗ ырлӑх пит кирлех-ши? 
Телейӳ алра чухне вара 
Сан чунна мӗн хӗтӗртӗ хӗрмешкӗн? 

ПИХАМПАР Ч Е Ч Е К Ё 

Ҫитёнет карта пек ҫӳллӗ , 
Тунари папкасерен 
Ун вуншар чечек те пулё. 
Тёсёсем ун тёрлёрен: 
Хёрлёрен шурра куҫаҫҫё — 
Е шӑлан пек шупкарах, 
Мӑкӑнь пек те йӑмӑхаҫҫё, 
Хӑй патвар ҫав хушӑрах. 
Ҫирёпленнё ун тёрекё 
Хир-ҫаранӑн ёмёртен. 
Ун тачка туни, чечекӗ 
Шикленмест сивлек ҫилтен. 
Ҫёр ҫыннин алли те сӑнӗ 
Сисёнет ун тӗсӗнче. 
Ахаль мар ӳссе хунанӑ 
Чи таса масар ҫинче. 

ХУРАҪКА 

Куллен миҫе пырса пӑхать-ши алӑка? 
Кёресшён ӑнтӑлать те пӗр авка 
Айкка кайса выртать... Каять-килет 
Больница машини — вӑрҫса илет: 
й ы т ӑ , калӑн, хӑратать ӑ н а — 
Вӗрет-вӗрет, пӗлмест хӑй лӑплана . 
Унтан каллех пӗр тапхӑр шӑпланать, 
Тем хаш сывлать, тен, асӑнать: 
«Килеҫҫӗ, пурӑнаҫҫӗ те ҫынсем, 
Каяҫҫӗ сывалса кунтан вӗсем. 
Эс пур хӗллеренпе кётсе тӑран, 
Паян ҫырла шӑрши килет садран — 
Хуҫам тухса курмарӗ халӗ те, 
Утмашкӑн ҫук-им вӑйӗ-халӗ те. 
Кӗрсе йӑпатӑттӑм — шала иртме хушман. 
Ах, хӑҫанччен кӗтмешкӗн тивӗ ман? 
Ҫич хут та лайӑхчӗ тӑван килте: 
Таҫта автанӗ халь, путекӗ те... 
Ҫак ҫурт халь маншӑн килӗм шутёнче. 
Иӑва пек хӳтлӗхре, ун леш енче, 
Тӑват чипер ача кун курчӗҫ ман. 
Таҫта ҫухалчӗҫ иккӗш куҫӑмран. 
Пӗри, хам евёр тикӗт тӗслӗскер, 
Сарашкапа вылятчӗ чип-чипер — 
Таҫтан-муртан больница машини 
Сасартӑк пулчӗ кӑшкӑртса яни — 
Ун урапи айне лекейрӗ те 
Тек тӑраймарӗ — пӗтрӗ ҫав тӗлтех. 
Ах, шӑл витес пулсассӑн, чунсӑра 
Туртса эп ҫурӑттӑмччӗ туххӑмра! 
Хам лутрашка та лӑпкӑ пулнӑран 
Кушак ҫури те ҫакӑнать мӑйран, 
Тек-тек вылясшӑн мӑнтӑр сарашкам, 
Иӑлӑхтарать , ҫыртасчӗ — хам ачам. 

Асилтерет вӑл кӳршӗ-туеӑма: 
Ун тӗсӗ те ҫапла... Ана курма 
Хӑҫан тӳр килӗ ӗнтӗ ҫӗнёрен? 
Мучи хӑҫан-ши тухӗ пӳлёмрен...» 
Хуҫи куҫ хупнӑ, тет-мӗн, тахҫанах, 
Иыт сисиччен ӑсатнӑ , тет, ӑна. 

П И Л Е Ш ТАТАТАП 

Юр ӳкрӗ . Сивӗтет. Пилеш тататӑп. 
Каҫар, пилеш! Сана, тен, амантатӑп: 
Тураттусем кӳреннӗ чунпала-ши 
Унтан-кунтан тӑк-тӑк!— ай!— чышкалаҫҫӗ . 
Эппин, пулам татах асӑрхануллӑ . 

Ҫырлу тӑртаннӑ калама ҫук тулӑх: 
Шӑрҫа пекех яка та ҫутӑ хӗрлӗ ,— 
Анранипе ман ӳкес мар пуҫхӗрлӗ . 
Ҫупкам ҫумне ҫупкам ӳссе ҫыхланнӑ — 
Чёп-чёрё фейерверк пек ярӑмланнӑ . 
Эппин, ҫитес ҫулта хирти тырпулӑ 
Умри пилеш пек ытлӑ-ҫитлӗ пуле... 

Пӑхма хитре пилешӗм, йӳҫёскерём!.. 
Ҫапла юрланине-ҫке асилейрём. 
Тутли-йӳҫҫи санри пекех пёр шайӑн 
Курма тивет ҫынна кун иртнё майӑн. 
Ай-хай, йӳҫҫи пачах та тутанмасӑр 
Кунҫул иртейё тутӑсӑр-масасӑр. . . 

Ак тулчӗ ӗнтӗ темиҫе витре те. 
Ҫитет, ҫитет. Халь килелле кёретёп. 
Турат ҫинче ҫырла кӑшт-кашт юлайтӑр: 
Унпа ыр тусӑм — уйӑп сӑйланайтӑр. 

Илемшӗн хӑварни те пулмӗ пӑсӑк, 
Иртен-ҫӳренён кӑмӑлӗшӗн — кӑсӑк... 

Асаттесем пилеш вӑйне ӗненнӗ: 
Тураттипе усалсене хӗненӗ. 
Вёсен йӑлишӗн, сых ятне темелӗх, 
Турат хуҫса илес килет пӗтевлӗх. 

Ш Е Л Л Е К Е Н С Е М 

Шеллеместӗн эс хӑвна та — 
Темшӗн те пӑшӑрханатӑн: 
Ҫын кукри-макрисене те 
Тӳрлетесшӗн хӗрӗнетӗн. 
Ҫын ултавлӑ ӗҫ тунишӗн 
Ытлашши ҫӗклем ан йышӑн. 
Аллунти ӗҫӳ, ав, санӑн 
Купипех, асту, капланнӑ . 
Кут хӗссе кӑна ларасчӗ , 
Тав-шавран инҫе пуласчӗ... 
Хӑшӗсем ҫапла сунаҫҫӗ, 
Манӑн сывлӑхшӑн ҫунаҫҫӗ. 
Эй, туссем! Сире кӗтсеттӗм — 
Пӑх-яха сирме чӗнсеттӗм. 
Ҫӳп-ҫапа сирсе пыран-и — 
Чун-чӗрӳ те ылтӑнланӗ . . . 
Ах, хитре иккен сӑмахӑр! 
Хӑвӑра шеллетӗр, ахӑр. 

УРТАШ ЙЫВАҪ, УРТАШ 
КАИАК 

Уртӑш йывӑҫ, уртӑш кайӑк... 
Асӑмра ялан тӑратӑр 
Юмахри ёлккен сӑнарлӑ . 
Хырлӑх-чӑрӑшлӑхӑн айӗ 
Пуш-пушах ан лартӑр тенён 
Ҫитёнетён, уртӑш, эсӗ. 
Ёмёрхи тӑван аеамлӑх 
Сисӗнет санра ачашшӑн. 
Кӑнтӑрти ҫӳл кипарисӑн 
Хамӑрла чӑн ячӗ уртӑш 
Пулнӑ мар-ши несӗлсемшён? 
Авалхи кунҫул пӗтевӗ 
Вырӑннех сана картатӑп. 
Шухӑшӑм вӗҫет хӑлатӑн 
Кавказри ту-чакӑл ҫийӗн. 
Мӑн кӗрӳ такмакӗ сансӑр 
Кичемленё, чухӑнланӗ : 
Амӑрткайӑка лармашкӑн 
Эсӗ чи ятуллӑ йывӑҫ. 

Ахаль мар хӑв кайӑку та 
Манӑҫман, пин ҫул иртсен те, 
Халь кунта хӑй ҫук пулин те. 
Ахаль мар хальччен упраннӑ 
Юрӑра ун ырӑ ячӗ 
Акӑшпа пӗрле пӗр чыслӑн. 
Кул.пенхи илем эрешӗ 
Ҫакӑнта йӗрленнӗ мар-и? 
Черченкке пек туйӑнсан та, 
Ургӑш кайӑк чунӗ ҫирӗп, 
Хӑйсене ҫунат хушмашкӑн 
Амӑшне шав аптратаҫҫӗ — 
Ҫулӑмра ҫунма тивсен те, 

Шыв тӗпне путма пӳрсен те, 
Ҫын ҫитен ҫёре ҫитесшӗн, 
Ҫын куран терте курасшӑн. 
«Уртӑш кайӑк» тенӗ юррӑн 
Пур-тӑр тупсӑмӗ тэтах та. 
Харсӑр кайӑкӑн сӑнарӗ 
Асӑмран ҫапах ҫухалмё: 
Паттӑрлӑхпала хитрелёх 
Шайлашса унра вӑй илнӗ. 
Асамат кӗперӗ евӗр 
Ҫич тёспе тӗкленнӗ кайӑк 
Кӑмӑла шавах ҫутатӗ , 
Илеме ҫеҫ илентерӗ. 

Халсӑр ҫын-и е уксах-и — 
Вӗсене эс, уртӑш тусӑм, 
Сахал мар туя пиллерён. 
Й ӑ л ӑ м р а ҫӳренё майӑн, 
Хам ырса ҫитсен те, эсӗ 
Тӗренме турат сёнеттён. 
Латышсем патне кайсассӑн, 
Пёр маттур туя курсаттӑм. 
Нимсӗрех чапа тухман вӑл: 
Халӑх юррине пухмашкӑн 
Вӑл тӗрев пулса ҫӳренӗ 
Сумлӑ ҫыншӑн ял-ял витёр. 
Халь пин-пин ҫав ӗнчӗ-юрӑ — 
Халӑх пурлӑхӗ , мухтавӗ , 
Чун илемӗ те ӑс-халӗ . 
I 
Юлашки ҫула каюҫӑн 
Ыр хӑватлӑ ешӗл лӑсӑ 
Пуҫ айне хуратӑн эсӗ. 
Ватлӑхра ҫеҫ мар, тӑванӑм, 
Ырӑ туе пек ал тӑсатӑн: 
Сӑпкари ачаш ачашӑн 

Лӑнкӑр-лӑнкӑр пӗкечелӗх 
Вуллуна эсех паратӑн. 
Тёрлёрен чир-чӗр лексен те, 
Ҫырлупа та, лӑссупа та 
Пӗрре мар эп эмеллентӗм. 
Ырӑ сыхчӑ эс этемшӗн, 
Ан ҫухал, ыр кур та ашкӑр! 

УКЕНӲ 

Германа асӑнса 

Пӗр варта ӳтленнӗ пек тӑванӑм! 
Пӳрнӗччё пире тату ачалӑх: 
Шуйланса выляттӑмӑр хавассӑн. 
Савнӑ ял ҫырми, урамӗ , хирӗ 
Инҫете вӗҫмешкӗн вӑй пиллерӗ . 
Пурнӑҫ ҫуррине ҫитсе пыруҫӑн 
Тёмсӗлтӗм тӑванлӑхӑн ӑшшишӗн, 
Терт чухне сана аса илеттӗм, 
Туслӑх хӳтлӗхне курас килетчӗ, 
Шутӑм пурччӗ шав пӗрле пулмашкӑн. 
Ҫук-ҫке, ҫук-ҫке, ӗмётём ҫитмерӗ . 
Аякка кайса саланнӑ хыҫҫӑн 
Сёврӗлчӗ ачалӑхӑн хавалӗ , 
Сайраран сайра ума тухатчӗ 
Санӑн сӑнару. Пайтах эс манӑн 
Пурнӑҫа илем кӳме пултарнӑ , 
Тен, аптранӑ эс те пулӑшусӑр.. . 
Маншӑн халӗ ӳкӗнӳ ҫеҫ юлчӗ — 
Калӑн, нихӑҫан та иртмӗ айӑп, 
Пуҫӑма пусать яланлӑх парӑм, 
Пырӑма ларас пек — ҫыртнӑ татӑк, 
Урӑхла пек ӗнтӗ ун тути те. 

ЙЫХРАВ ЯРСА ТАРАР-И? 
| 
Чечек, чечек теетӗр, 
Ёлккен тесе иртетӗр, 
Кӑпкалатса тӑмастӑр, 
Шывне сапма тухмастӑр. 
Типсе хӑрса ларасса 
Туймастӑр-им, иҫмасса? 

Тӑван, тӑван теетӗр, 
Кӗмесӗрех иртетӗр, 
Хыпар ярса тӑмастӑр, 
Хӑна-вӗрле пухмастӑр. 
Ытла кичем пуласса 
Сунмастӑр-им, иҫмасса? 

Иӑран-пахча илемӗ 
Чечексӗрех килеймӗ . 
Кӑпкалатма тухар-и, 
Шывне сапса тӑрар-и? 
Хитре чечек ҫынсене 
Парнелетӗр илемне. 

Кунҫул, тӗнче илемӗ 
Тӑвансӑрах килеймӗ . 
Иыхрав ярса тӑрар-и, 
Кӗтсе илме тухар-и? 
Пӗртен-пёрех пурнӑҫа 
Ирттерер-и курнӑҫса? 

ТАХТИ ТАХАМЁ 
I г.. _ ~ 

Ю. Артемьева 
I 
Пурӑннӑ , тет, ӗлӗкрех 
Тӑхти текен такмакҫӑ : 
Такмаклама тытӑнсан, 
Такӑнмасӑр каланӑ ; 
Ҫил арманӗ евӗрлӗ 
Хӑлаҫланса-суллашса 
Такама та такранах 
Тӗлӗнтерсе пӗтернӗ. 
Пултарнӑ , тет, ҫав этем 
Кулман ҫынна култарма. 
Туя-мӗне кайсассӑн, 
Ҫӗҫӗпеле выляса 
Кутӑн-пуҫӑн сикнӗ, тет; 
Автан пек те авӑтса 
Кӑтартмашкӑн ӳркенмен. 
Гитлер йышши йӗксене, 
Бюрократа-сӗмсӗре 
Тӗм-тӗкӗрех тустарнӑ . 
Ана ҫитес паттӑр ҫын 
Питӗ сайра пулнӑ , тет. 
Халӗ ун пек этемсем 
Пӗтнӗ тесе калаҫҫӗ . 
Анчах эп ҫав хыпара 
Ёненместӗп пӗрре те. 
Таҫта мар, Шупашкартах 
Куркалатӑп пӗр ҫынна — 
Уртей мучи мӑнукне. 
Тӑхти тавраш евӗрлех 
Ҫав ҫын мана туйӑнать. 
Кукша пуҫлӑ пулмин те, 
Тӑхти пилне илнӗ пуль: 
Ун аслашшӗ Тӑхтипе 

Паллашнӑ , тет, пасарта: 
Иккӗш, ҫӗлӗк ҫавӑрса, 
Кёнекесем сутнӑ, тет. 
Уртей мучи мӑнукӗ , 
Халсӑр ҫынна курсассӑн, 
Курмӑш пулса иртес ҫук, 
Хастарлатма сӑмахӗ 
Таҫтан тухса тӑраять: 
Чипер, лӑпкӑ пуплесех 
Ҫын танлӑхне систерет, 
Тёрӗс сӑмах калама 
Никамран та хӑрамасть, 
Хӑрасан та — палӑртмасть, 
Ҫурӑм хыҫне пытанса, 
Нывӑр ӗҫрен пӑрӑнмасть. 
Путсёр-йӗксёк этеме 
Кӑшт йёплесе идет те — 
Лешӗ мӑштах шӑпланать. 
Апла-капла суякан, 
Элекҫӗпе ултавҫӑ , 
Наян ҫын та вӑрӑ ҫын, 
Хӑйсемшӗн ҫеҫ ҫунакан 
Кашкӑр чунлӑ ҫӑткӑнсем 
Юратмаҫҫӗ , тет, ҫакна. 
Асла тухма хӑйсене 
Ҫутҫанталӑк пӳрментен 
Шурӑ куҫпа пӑхаҫҫӗ , 
Нимӗн тӑва пӗлмеҫҫӗ . 
Ҫапла Тӑхти тӑхӑмӗ 
Ҫивёч ӑспа ҫиҫнӗ чух 
Юлмӗ чӑваш мӗскӗне. 
Ахальтен мар яш-кӗрӗм 
Уртей мучи мӑнукӗн 
Такмакӗпе халапне 
Ҫӑвар карса итлет, тет, 
Ҫавна май вёсен чӗлхи 

Ҫивӗч ҫава евӗрлех 
Туптанмашкӑн тытӑннӑ . 
Хӑшӗ-пӗри ватти те 
Унӑн ырӑ канашне 
й ӑ п ӑ р т чикет хӑлхана. 
Ҫавӑнпа та йӑрӑ ҫын 
Кӳршӗсемпе ӑмӑртма 
Акатуя каять, тет, 
Шикленмест, тет, нимӗн те— 
Тӑхти пек такмакласа 
Тёлёнтерет тёнчене, 
Савӑнтарать ҫынсене. 

* # * 

Шӑпӑр-шӑпӑр ҫумӑр хыҫҫӑн 
Ҫуталать уй-хир яр-уҫҫӑн. 
Ҫитрё те ҫыру санран — 
Тунсӑх сирӗлчӗ манран. 

Кайӑк-кӗшӗк те хавассӑн 
Чарӑнми юрлать ҫӗр саслӑн. 
Манӑн чун та чӗрӗлет — 
Шӑранать вӑл, ирӗлет. 

Уй-хире тухса курсам-и — 
Сиплентерӗ ун асамӗ . 
Пусарсамччӗ чӗрӳне — 
Эс те кирлӗ ҫынсене! 

Иывӑҫ-курӑк чун хавалё 
Хӗвеле парасшӑн алӑ . 
Сан хистевсӗр кӑмӑлу 
Кӳрӗ савӑк тӗлпулу. 

АН ХАРАТСАМ 

Ҫӑхан мучи! Ан краклатсамччӗ , 
Ан хӑратсамччӗ сассупа. 
Мён тӑвӑн — ҫул выртать сан ҫумӑн, 
Анчах эп тивмёп йӑвуна. 
Пырна пыл-ҫу сунса иртетёп,— 
Тискерленсе, хаярланса 
Юман тӑрне чул вӑркӑнтармӑп, 
Эп йӗртмёп санӑн тӑхӑмна. 
Чӑх-чёп тытас тертӳ ан ҫиттӗр, 
Пире ан тивтӗр хӑратма. 
Пёлетӗп, ҫимёҫӳ ӳксессён, 
Ана хыпать те йыт-качка, 
Вара урса каять, тет. Эсё 
Ана чунтан-мён ылханан... 
Ылханассу, тен, ҫук та пулё, 
Ҫапах чуна шиклентерет. 
Ҫынна усал ёҫрен чарма-тӑр 
Ҫапла каланӑ несёлсем. 
Тепри, хӑй айӑплӑ пулин те, 
Курмасть-ҫке шырлӑх сӑлтавне.. . 
Ҫӑхан мучи! Ан краклатсамччё, 
Ан хӑратсамччё сассупа. 

В. Пехиле 

Вулатӑп йӗрсе Аттила, 
Татах та вулас килет. 
Сӑвви пӗҫертет кӑмӑла , 
Сӑвви — чӑн илем те тивлет. 

Яр! ҫиҫӗм хӑвачӗ — унра, 
Шар! ҫутӑ шартать чуна. 
Ҫути унӑн сӳнмӗ санра, 
Пёччен вӑл хӑвармӗ ҫынна. 

Сӑпайлӑ этем тӳсӗмне 
Тӳсме хӑнӑхатӑн каллех. 
Куратӑн кунҫул тупсӑмне, 
Пурнатӑн ун пек—хресченле . 

Ҫӳлти ӑмӑрткайӑк ҫӗре 
Лапах персе анчӗ иккен. 
Ун пек вичкӗн куҫ, вут чӗре 
Часах сас параймӗ пиртен. 

Юратнӑ поэзи, хӳхле! 
Куҫ хупрё ятна ҫӗклес чун. 
Тус-йышӑм! Хастарлӑн ҫӗкле 
Эс ун ҫӗклемне куллен-кун. 

У П А С А Р Р И 

Сём-авалхи ӳсентӑранӑн 
Тӗс-пуҫӗ, ӗренки ҫеҫ мар, 
Хӑйне кура унра упраннӑ 
Тӑван илемлӗхри сӑнар. 

Упа тусне хӑйпе пӗр чунлӑ 
Тесе шутланӑ та этем, 
Хӑй тӗнчине курасшӑн ҫуннӑ 
Ун пурнӑҫне сӗмленнӗҫем. 

Турат-ҫулҫи ун урлӑ-пирлӗ , 
Ҫӳл курӑкӑн — ӗлккен туна. 
Пурне те тивӗҫлӗ ят кирлӗ , 
Чыс кӳрӗ, тен, вӑл упана. 

Ун вӗлтӗркке тӗрри-эрешӗ — 
Хӑех пин ҫӑлтӑр та хӗвел. 
Ҫил ӑнсӑртран килсе илешӗ — 
Шевле вылять унта вӗл-вӗл. 

Хӗрупраҫсен сарри пек пулӗ 
Эреш упа тусӑмӑра. 
Яланлӑх юлтӑр илӗртӳллӗ , 
Хитре тӗнче — ҫак сӑмахра. 

* * * 

Гараж хыҫне, улах ҫӗре, 
Ҫӗкленнӗ сухӑрлӑ вӗлтрен. 
Лармин яр-ҫутӑ чечекре, 
Шӑрши кӗрет хӗрхӳн, хиврен. 

Вӗт шӑллӑ пӑчӑкӑ пекех 
Картланнӑ ҫулҫӑ хӗррисем. 
Ална пырса, ай, ан чикех — 
Ашалӗҫ вутсӑрах вёсем... 

Вӗлтрен, вӗлтрен! Эс халь мана 
Мӗскер тесе каласшӑн-ши? 
Минренӗ, сӗлпӗркке чуна 
Мӗн ҫивчӗш ӑс парасшӑн-ши? 

Мӗскӗнлӗхе хамран сирме 
Хастарлӑхна сӗнетӗн-и? 
Тискер, йӑх-ях вӑя хирме 
Хаярлӑхна пиллетӗн-и? 

Турткалашан кӑмӑлӑма 
Ҫунтар-ха ҫулҫӑ вучӗпе. 
Сурса тӑран шӑмшакӑма 
Вӗтелесем — пыран сиппе! 

3* 35 



Чӗлтёр ҫӗнӗ уйӑх 
Кантӑкран сӑнать. 
Ҫӗнӗ шухӑш-туйӑм 
Вӑл мана сунать. 

«Эпӗ ҫӗнелетӗп, 
Эсӗ те ҫӗнел. 
Ыт пулсан та эпӗ, 
Эсӗ пул тӗкел. 

Ху ҫӗнелнӗҫемӗн 
Ҫиттӗр ӗмӗтӳ . 
Чун савнин чун-сӗмӗ 
Пултӑр сан хӳттӳ. 

Вӑл чунтан ӗнентӗр 
Сан тасалӑхна. 
Ёҫӳпе хӗмлентӗр, 
Пулӑштӑр ӑна. 

Уншӑн ҫакӑ пулӗ 
Чӑн-чӑн пулӑшу. 
К у вӑл — шайлашулӑх, 
Хӑтлӑ килӗшӳ...» 

Кӑмӑлушӑн, уйӑх, 
Пысӑк тав сана. 
Аслӑ пурнӑҫ уйӗ 
Упраин хӑвна... 

Темшӗн кӗмӗл ҫӗрӗ 
Килчӗ ман аса. 
Парнелем те — ҫӳрӗ 
Тусӑм тӑхӑнса. 

Кӗмӗл ҫӗрӗ ҫеҫ-и 
Пулӗ ман парне, 
Кулленхи ман ӗҫӗм 
Ҫитӗнсен кӗрнек? 

Кӳрентертӗм ҫынна каҫарусӑр, 
Пӗр татусӑр йёрет халсӑр чунӗ. 
Тӳрриие каласа ӳкӗнсен те, 
Ман тӳрре тухасси пулмӗ халӗ . 
Ырлӑх суннӑ ҫӗртех шырлӑх ҫитрӗ. 
Мён туса, мӗн тупса шайлашар-ши? 
Ашӑмра ҫакӑн пек ҫеҫ калатӑп 
(Урӑх нимён тӑва та пёлместёп): 
Пӗр хут мар, виҫ хут мар, ҫичӗ хут та 
Ёмӗтри телейне вӑл курайтӑр; 
Суранне чӗрлӗх шывӗ сиплетӗр, 
Манӑн ҫук айӑпа та сирейтӗр. 

# * * 

Эс пур кунта рехет ҫитменшӗн 
Кутӑнлашатӑн, тарӑхатӑн, 
Иӳҫен сӑра пек тунсӑх-эншёх 
Еккипеле салху тӑратӑн. 

Ҫав тапхӑрта ҫак пурнӑҫ ҫулӗ 
Ҫавӑрттарать пӗр урӑм-сурӑм,— 
Л ӑ ш усӑнать имшерлӗх хулӗ, 
Авнать-ванать айван ҫанҫурӑм. 

* # ж 

Хупах, е ухлём, е вёлтрен 
Мана халь канӑҫлӑх кӳрет, 
Тӳлек ҫӗре ҫитмессерен 
Ҫӗн илемпе тӗлӗнтерет. 

Шап-шурӑ , хёрхӗлтём, кёрен 
Чечеклӗ ёнтӗ йытпырши. 
Ҫывӑхнерех-и лекнӗрен 
Ун уҫӑ варкӑшлӑ шӑрши. 

Чакать ҫакна иленнёрен 
Аш вӑркани те ырату. 
Хаяр пулсан та вёлтёрен, 
Унра курмастӑн хӑрату. 

Тӗнче ҫути ҫитейменрен 
Кунта та пур-тӑр кӗрешӳ , 
Анчах ҫынна чип-чипертен 
Вӗсем кӑтартмӗҫ кӳлешӳ . 

Мухтав та мул тивӗҫменрен 
Чееленмеҫҫӗ манпала, 
Чун пархатарӗ пӗтнёрен 
Тапса сикмеҫҫӗ айккалла. 

Суя суймасӑр, чӗререн 
Юхать сӑмахӑм ерипе. 
Тав турӗ ухлӗм, ҫил вӗрсен — 
Пуҫ тайрӗ вӗтӗр шерепе. 

* * * 

Ырӑ кӳнӗ ҫыннӑма 
Тав тӑвам тесеттём, 
Тек хатёрленеттӗм — 
Тивӗҫмерӗ курнӑҫма, 
Куҫа-куҫӑн калаҫма. 

Шухӑшлаттӑм сад лартма, 
Тек ӗмӗтленеттӗм, 
Хӳтлӗх пултӑр теттём — 
Май килмерӗ садӑма 
Тулӑх ҫимӗҫлӗ тӑма. 

Савнӑ тенӗ ҫыннӑма 
Савӑнса кӗтеттӗм, 
Савӑшӑп-ха теттём — 
Тӳр килмерӗ тёл пулма, 
Пыл пек тутлӑн савӑшма.. . 

Пурнӑҫ, пурнӑҫ! Пирӗнпе 
Юриех-и эс вылятӑн, 
Пытанса кулатӑн? 
Ырӑ эсӗ пӗринпе, 
Ҫиллӗ эсӗ тепринпе. 

Чун кӳтет кӳреннипе: 
Укӗнен-ӳпкелешетӗн, 
Килёшӳсёр кӳлешетён. 
Кӗтнӗ пек пулманнипе 
Ырӑ мар пек пӗтӗмпе. 

Пурнӑҫ, эсӗ тӳррипе, 
Ҫук, улталамастӑн, 
Пирӗнтен кулмастӑн: 

Сив пулсан та пёринпе, 
Ырӑ эсӗ тепринпе. 

Ҫавӑнпа та ытларах 
Курӑнатӑн хӳхӗм. 
Ҫиттӗр пирён тӳсӗм — 
Терт иртин асаплӑрах, 
Килӗ савнӑҫ хӑтлӑрах. 

КЕМЁЛ АЛТАР 

Хусанӑн хёрёх алӑклӑ 
Хӑруш тёрми ҫинчен хайланӑ 
Юрру ӑша хӗртсессён те, 
Санах юп куртӑм, Тутирекём. 
Хӑрах куҫпа пулсассӑн та, 
Тахҫантанпах курасшӑн эпӗ 
Ҫап-ҫутӑ кӗмӗл алтӑрна,— 
Ана Пӑкач-мён парнеленӗ . 
Курассӑм ҫеҫ те мар, хуллен 
Хавас ӑна тытса пӑхма та. 
Асамлӑ вӑй кӳрессёнех 
Шав туйӑнса тӑрать вӑл маншӑн. 
Пӑлхавҫӑсен йышне пухма 
Сана ҫӗкленё харсӑр кӑмӑл 
Унта упраннӑн ӑш вӗҫет, 
Чӗнсе тӑрать таса хӑвачӗ . 
Пур халӑх ӗҫченне савса, 
Мухтавлӑ вырӑс утаманё 
Ирӗклӗхе ҫӗнсе илме 
Сана ал тӑҫрё ютшӑнмасӑр. 
Чӑвашсене пухас тесе, 
Ялтан яла пайтах хутларӑн, 
Улпут-хуҫа сӑнни тӗлне 

Пулассинчен те шикленмерӗн. 
Ёҫҫыннисен кӗрешёвне 
Эс ёмӗт ҫитнӗ пек вӑй хутӑн. 
Тӗрме нуши лексессён те, 
Пачах та ӳкӗнмерӗн уншӑн. 
Ахальтен мар чунна-варна 
Пусмӑрҫӑсен кулли витернӗ. 
Ҫав ирсёр мӑшкӑл-асапа 
Эс каҫармашкӑн пултараймӑн. 
Музейсенче ҫӳренӗ чух 
Сан алтӑрна курса пулмарӗ . 
Кӑмрӑкланман-тӑр вут ҫинче, 
Ҫунсах кайман-тӑр кӗмӗл савӑт. 
Кӗл пулнӑ ҫурт вырӑнӗнче 
Ана тимлех, тен, шыраман-тӑр. 
Унта ҫитсе чакаланма 
Тӗпчевҫӗ тусӑм та тӗв турӗ. 
Сан кӑмӑлу та хускалсан, 
Атя пӗрле, тӑванӑм, эс те. 
Тен, тунсӑхларӗ халиччен 
Пире кӗтсе ҫав кӗмӗл алтӑр? 

«ЧЕЧЕК» 

(В. Яковлевӑн сйрлӑ ӳкерчӗкӗ) 
I 
й ы в ӑ р инкек пуҫ ҫине йӑвансан, 
Хурлӑ кунсем хупласа хӑратсан, 
Эп ҫӑлӑнатӑп — ҫитсе сан умна, 
Тӳсӗм паратӑн тӗрексӗр чуна. 
Пӗтӗм тӗнче хуйхине-суйхине 
Илнӗ те эсӗ пӗччен хӑв ҫине, 
Ас/1ӑ сӑваплӑх палли пек, ялан 
Чӑн юрату ҫутипе ҫуталан. 

ЧУЛПА ХАМЛА 

Эй, чулӑм! 
Эс пултӑн этемшӗн 
Пӗрремӗш ӗҫ хатӗрӗ . 
Хӑтартӑн пин хут та 
Ҫичют ҫӗнесрен: 
Е ухӑ-етреччӗ, 
Таран ҫӗмрейми чул хӳме те. 
Патша пуҫилемӗ, 
Е сулӑ та ҫӗрӗ 
Санпа сумлӑрахчӗ . 

Тӑванӑм — 
Ши! кайнӑ , пи! кайнӑ хӑмлам! 
Хаяр ҫимӗҫӳ 
Тырпул сӗткенне 
Ҫунат хушса парӗ , 
Чӗртӗ юнӑмра 
Асамлӑ хаваслӑх, 
Пучаху пек ҫӑмӑллӑх кӳрӗ . 
Сӑваплӑ сӗткенӗмӗр ашшӗ! 
Санпа-ҫке чысланӑ 
Пур аслӑ вӑя, 
Санпах-ҫке шавланӑ 
Уяв кӗреки. 

Чул та хӑмла! 
Сирӗн ятӑрпала 
Шанчӑклӑ пулнӑ тупа. 
Пуласлӑх ҫулне 
Уҫса пынӑ евӗр 
Курӑннӑ мар-и эсир? 
Пин ҫул каялла 
Татнӑ пек ҫирӗп сӑмах 
Пин хут ытларах та 

Кирлӗ паян тӗнчене. 
Ёнтӗ шӑпамӑр килет 
Ҫирӗп сӑмах панинчен, 
Ана тытнинчен. 

Туссемӗр, пирӗн те 
Ёмӗрлӗх пурнӑҫшӑн, 
Ёмӗрлӗх тунӑ тупа пек, 
Аллӑмӑр тытнӑ ӗҫӗмӗр 
Тӳрӗ пултӑр! 

КУ-УК! 
* 

Хӳккӳ* хӳклетет хӑлхара, 
Сасси кунсерен вӑйлӑрах: 

Хӳ-ӳк! Хӳ-ӳк! Хӳ-ӳк! 
Вӑй илчӗ чӑвашӑн хавалӗ , 
Куҫа курӑнать ун авалӗ . 

Юрлаҫҫӗ ниме юррине, 
Ҫӗклесшӗн ҫӗн пӳрт пурине: 

Ку-ук! Ку-ук! Ку-ук! 
Ятарлӑ йыхрав ял хускатӗ — 
Самант ҫӗнӗ пӳрт вӑл хӑпартӗ . 

Тухъян кӑмӑл ҫук тутӑхма, 
Ҫӳпҫе тӗпӗнче пӑнтӑхма: 

Ҫу-ук! Ҫу-ук! Ҫу-ук! 
Пуласшӑн иккен тум илемё — 
Аваллӑхӑн ырӑ элемӗ . 

Тинкерӗр тум-юм тӗррине— 
Ҫитерӗ тӗнче хӗррине. 

*Хӳккӳ — кӗпҫе йщщши авалхи музыка инструменчӗ, 

Э-эх! Э-эх! Э-эх! 
Сӑнарлӑх тёнчи сӑн-сӑпачӗ 
Пулинччӗ илемлӗх хӑвачӗ! 

Пин тёрлё халап эс илтетён — 
Вёсен туртӑмне те пёлетён: 

Чи-им! Чи-им! Чи-им! 
Халех ан мансамӑр пире те — 
Унпа эс хӑвнах вӑй кӳретён! 

Янрать юрӑпа кёреке: 
Упрантӑр, тет, ырӑ йёрке. 

Э-эй! Э-эй! Э-эй! 
Ан пул халӑхран эсӗ ӑслӑ , 
Ан пул ҫӑкӑртан эсӗ аслӑ . 

Хускалнӑ пек аслӑ ниме, 
Мёнпурӗ чӗнет ҫӗкленме: 

Ку-ук! Ку-ук! Ку-ук! 
Ешертӗрччӗ халӑх ӑс-халӗ , 
Ан сӳнтӗр илемлӗ хавалӗ! 



Ч Ё Р Ё П 

Ах, чӗрӗпӗмҫӗм-чёрёп, 
Ҫӳреймӗн сывӑ-чёрё. 
Тёп турӑм-ҫке сана — 
Эс лекрӗн каткана. 
Ана чавса лартсаттӑм, 
Унта кӑшт шыв ярсаттӑм, 
Пёлмерём хуплама, 
Сиреймёп айӑпӑма. 
Ҫапла вилни элчелсёр 
Хӑрушӑ та пит мелсёр. 
Тухасшӑн тӑрмашса, 
Эс пиҫрён пуль ӑшша. 
Ылхантӑн эсё, ахӑр, 
Ҫӳле улӑхаймасӑр 
Этем тусна капла. 
Тен, хӑвӑнтан ытла 
Ачусене шеллерён? 
Тен, кӑшкӑртӑн тискеррён 
Эс, пулӑшу кётсе... 
Тӑратӑп пуҫ пӗксе. 
Тен, ыр сунсах килейрён — 
Канаш парасчё терӗн 
Пахча ёҫне тума, 
Савса ман пахчама.. . 
Апла-и, апла мар-и— 
Ҫапах инкек хупларё 
Сӑваплӑ чӗрчуна, 
Чёртеймёп тин ӑна. 
Ах, чӗрӗпӗмҫӗм-чӗрӗп! 
Кунта килсе-и ҫӳрёп, 
Асилёп-и — пӗрех: 
Эс — ҫук, эп хам—чӗрех. 

I 

АНА П А Р Ҫ И 
) , 

Иртрӗ ӗнтӗ вунӑ ҫул та — 
Куҫӑмран кая пӗлмест 
Ум тулли ҫут ҫӑлтӑр саннӑн 
Ҫиҫкӗнен сенкер чечек. 
Теччӗ хутлӑхне виҫеттӗм, 
Ҫӗнӗ юрӑ шыраса. 
Пӗлтӗр ҫех хӑпартнӑ ҫулӑн 
Кӑпӑшка ик айккине 
Сырӑнса ӳсетчӗ курӑк, 
Чӗлтӗр-чӗлтӗр йӑлкӑшса. 
Чечекне танлаштармашкӑн 
Хӳхӗмрех япала ҫех 
Асӑма килсе капланчӗ , 
Ылмашса пӗр-пӗринпе. 
Кӑвакарчӑн куҫӗ евӗр 
Терӗм эп ӑна малтан. 
Тепринче вӑл чӳхенейрӗ 
Изумрудӑн шевлипе. 
Ҫепӗҫ хӗр чӗлхи пек ӑшшӑн 
Ачашлать вӑл чунӑма. 
Тӗлӗнтермӗш юрӑ-кӗвӗ 
Илтнӗн туйӑнчӗ мана. 
Иӗпкӗн хӗрлӗ мӑкӑньрен те 
Халь вӑл маншӑн хаклӑрах. 
Хитререх курна пуҫларӗ 
Ешёл тулӑ , сар хӗвел, 
Вашлатса вара ҫул тытрӑм 
Эп уй урлӑ ял енне... 
Иртрӗ ӗнтӗ вунӑ ҫул та — 
Куҫӑмран кая пӗлмест 
Ум тулли ҫут ҫӑлтӑр сапнӑн 
Ҫиҫкӗнен ренкер чечек. 

* * * 

Эй, каҫсем, 
Хуйхӑ ӳкнӗ каҫсем! 
Хуйхине ӳкерин — 
Ураран ан ӳкерӗсӗр, 
Хам сывлас сывлӑша 
Ҫитлӗнрех ҫавӑрса ҫитерӗсӗр! 

Эй, каҫсем, 
Канӑҫ ҫӗтнӗ каҫсем! 
Канӑҫа ҫӗтерин — 
Туссене ан ҫӗтерӗсӗр, 
Чун хӳтти тус-йыша 
Ҫывхарах ҫавӑрса ҫитерӗсӗр! 

Эй, каҫсем, 
Ашӑм вӗҫнӗ каҫсем! 
Ашӑма вӗҫтерин — 
Шанчӑка ан вӗҫтерӗсӗр, 
Кун курас шухӑша 
Ҫивчӗнрех ҫавӑрса ҫитерӗсӗр! 

ХЁРТСУРТ 

Манюк мйшйрйма 

Авал чӑвашӑн кӑмаки ҫинче 
Хёртсурт тӳлеккён пурӑннӑ иккен. 
Пӑри пӑтти чӳкленӗ каҫсенче 
Вӑл курӑннӑ шур тумлӑ ыр пикен: 
Сурпанлӑскер, вӑл уйӑх ҫутипе 
Пётӗр-пӗтӗр! арланӑ кӗнчеле. 
Ҫапла кил пурнӑҫне хӑй ӗҫӗпе 
Пыма пилленӗ сӗт ҫулӗпеле. 
Е кучченеҫ пуҫламалла пулсан, 
Малтан ӑна вӑл пӑхнӑ астивсе. 
Е ӗҫкӗре хаваслӑ сӑйлансан, 
Ана тав тунӑ «тав сӑя!» тесе. 
Вучахӑмӑр хуҫи, килйыш сыхчи, 
Вӑл ҫирӗп тытнӑ пӳртён никёсне. 
Ерчевлӗ пултӑр тенё ачипчи, 
Сыхланӑ кил тирпей-илемлӗхне. 
Ай-яй, маттур иккен чипер хӗртсурт: 
Ытах та харкашу лӑпланмасан, 
Килтен писет вӑл, саланать, тет, ҫурт, 
Анмасть вара хай пурнӑҫу та сан... 

Эй, мӑшӑрӑм! Нумай-нумай сӑмах 
Сана каламаллаччӗ тав туса — 
Телей тӗрекӗ пулнӑ тусӑма 
Нимех те калаймарӑм-ҫке тупса. 
Эй, ыр хӗртсуртӑм, ырӑ пирӗшти!.. 
Ҫапла чӗнем-и халӗ те пулин? 
Эс пуррипе ӑнать кунҫул утти, 
Эс пуррипе вал туйӑнать туллин, 
Килйыш перекетне, тирпейлӗхне 
Тытса пыратӑн эсӗ чи малтан. 
Чёре канӑҫлӑхне, ҫирӗплӗхне 

48 



Эсех упратӑн пӗтӗм вӑй-халтан. 
Э с — м а н ӑ н куҫ илемё, чун ӑшши,— 
Пыринччӗ вӑл элчелӗм ҫитиччен. 
Сана епле юравлӑ пулам-ши, 
Эс хӑв мана юранӑ пек хальччен? 
Ар пуҫӑмпа, тен, манӑн ытларах 
Вӑй хумаллаччӗ йывӑр кӳлӗмре. 
Пӗлсем эппин: ман ёмӗт ҫ а п л а р а х — 
Кунҫул ӑна кӑлартӑрччӗ тӳрре! 

Т Ё Л Ё К Р И АСАМАТ К Ё П Е Р Ё С Е М 

Куҫ курӑмӗ анлӑш тӳпе анинче, 
Инҫе те яп-янкӑр сенкерлӗх ҫинче 
Эп куртӑм тем чул асамат кӗперне: 
Картланӑ пӑртакҫӑ вӗсем пӗр-пӗрне; 
Хапха пек, хапха пек тӑрса тавралла , 
Ёлккен чӗнтӗр пек илёртеҫ кӑмӑла ; 
Ҫич тӗслён ҫиҫеҫ йӑмӑхса-йӑлтӑрса, 
Ҫунаҫҫӗ вӗсем, ытамне йыхӑрса... 
Унччен тӗлӗкре эп кураттӑм шавах 
Хура тӳпене те пӑтранчӑк шыва, 
Ҫыртаҫҫӗ хӑш чух йытӑсем ураран, 
Ахрат ҫырмине сирпӗнес пек тӑран... 
Куҫа асаматлӑ тӳпе тӗрленет, 
Савнасчӗ кӑна — темшӗн чун шикленет. 

В Ё Л Т Р Е Н Я Ш К И 

(Шӳт) 

Вӗлтрен яшки ҫиетӗп. 
Вёлтрен яшки ҫисессӗн, 
Ҫын сӑмахӗ тивеймест, 
Ылхан витмест, тееҫҫӗ 
Тесе ларать хуняма. 
Ку сӑмаха ваттисем 
Шӳтлесе те илёртсе 
Ҫеҫ каланӑ пуль те-ха, 
Ҫапах сыпам яшкана. 
Пӗрер татӑк аш ярсан, 
Техёмлё те ку ҫиме, 
Чёре патнех пырать-ҫке. 
Эппин, ҫием пикенсе, 
Унӑн усси ҫук мар-тӑр — 
Ҫирӗпленччӗр шӑнӑрсем, 
Манӑн пуклак чёлхе те 
Тӗрлӗ йӑх-ях таврашне 
Вёлтрен пек вӗтелеме 
Ҫивёчленсе пытӑрччё. 
Кашкӑр чунлӑ этемсем 
Ш ӑ л хӑйраса тӑрсан та, 
Такӑнас мар, ӳкес мар. 
Е такӑнса ӳксен те, 
Ялт! ҫеҫ сиксе тӑрасчё. 
Мёнле, ара, ку ҫынна 
Хаяр вите пӗлмерӗ 
Тесе тӑччӑр тёлёнсе. 

Ч И К Е М У Ч И 
I 

— Лайӑх-и те аван-и! 
Чипер-сывах пурнан-и! 
Юмарт шӑллӑм, ман килес! 
Пур-и килте, ҫук-и эс? 
й ӑ п ӑ р т л ӑ х а кӗрем-ха, 
Курса каяс терӗм-ха. 
Усал чунлӑ ку тесе 
Ҫӳретӗр-ҫке кӳренсе. 
Халь улшӑнчӗ самана, 
Улӑштарчӗ вӑл мана. 
Халӗ эпӗ урӑххи. 
Чурӑс чунӑн хӑраххи 
Курӑнаттӑм — йӑлӑхрӑм, 
Ёнтӗ ҫынна хӑнӑхрӑм. 
Тарӑхсан та, этеме 
Пӗлетӗп-ха шеллеме. 
Нимӗн те шарламасан , 
Хушӑран хытармасан, 
Ҫын та тухать йӗркерен, 
Пӗркерен те виҫерен: 
Вӑрман касать ытларах, 
Ҫиесшӗн вӑл тутлӑрах. 
Ун пеккине тепӗр чух 
Каҫарма чун тӳсес ҫук: 
Хӗстеретӗп аллине, 
Пытаратӑп ун мулне. 
Эсӗ, шӑллӑм, йӑваш та, 
Халаплама хавас та — 
Кунта тухса килтӗм-ха. 
Ҫаптарам-ха сӑмаха. 
Килӗмре ытла кичем, 
Пурӑнатӑп-ҫке пӗччен. 
Ачам-пӑчам инҫетре, 
Инҫетре-ҫке — тӗнчере, 

Килсе курмасть хушӑран 
Эп ҫитейми ҫёршывран — 
Юрать эсӗ юратан. 
Лекё те-ха ӑнсӑртран 
Эс ун пек хӑтланнӑшӑн, 
Чунна ирӗк янӑшӑн. 
Хёртсурт, Улӑп, Вутӑшпи — 
Йӗрӗхле чунсен шӑпи 
Илӗртет сан кӑмӑлна, 
Йӗрӗнтерет вӑл ҫынна. 
Ху пӗлместӗн пулӗ-ха: 
йӗри , чӗнсе улаха, 
Тӳпелесшӗн, тет, сана — 
Асӑрхан кӑштах, сӑна... 
Ёнтӗ эс тахҫантанпа 
Юмахпа та юрӑпа 
Анрашан та янрашан, 
Таҫта-таҫта кармашан. 
Энтип Ваҫҫи каларӑш, 
Тух тулалла эс, карӑш: 
Сан куҫу та, пуҫу та — 
Уҫӑмланӗ сассу та. 
Курса ҫӳре тӗнчере, 
Мӗн пӑнтӑхан пӳлӗмре!.. 
Вӑл аплине апла та, 
Тӗнче курӑн капла та. 
Ҫапах, шӑллӑм, тухкала, 
Унта-кунта пӑхкала. 
Ёлёкхиллех ан пурӑн— 
Эсӗ капла шар курӑн. 
Вёрентнӗ пек пулчӗ пуль. 
Каламалли темӗн чул — 
Чунӑм т ӳ с м е с т — м ӗ н тӑвас? 
Халаплама эп хавас. 
Сана ӗҫлес ӗҫ-хӗлрен 
Татрӑм пуль те — ан кӳрен, 

Тав, мухтав, хисеп те чыс! 
Пархатар курсамччё эс. 
Ютшӑнмарӑн эс манран — 
Мӑкламас муклашкаран, 
Манӑн хур сухалӑмран, 
Юнашар килсе ларан. 
Хӑналарӑн эс м а н а — 
Кӑштӑр-кӑштӑр мучуна: 
Чей ӗҫтертӗн лимунпа, 
Лимунпа мар, ыр чунпа. 
Курӑшасси тахӑҫан. 
Хам пата хӑҫан каҫан? 
Пӗрре йӑпӑрт пырса кур. 
Халап-юмах татах пур... 



ВАТ А Ш Ш И 
I 

Иртенпех пӳлёме 
Ҫутӑ сарӑ сӑн ҫапнӑ . 
Ахаль мар шӳлкеме 
Хурӑн ушкӑнӗ ҫакнӑ . 
I 
Систерет пек пире: 
Ват ӑшши — виҫӗ кунлӑх. 
Пулмӗ ку сивӗре, 
Ашӑ кун шутлӑ юлнӑ . 

Хускалма та хӑрать 
Шӑплӑхра ҫил ачи те, 
Тӗлёнсе вӑл тӑрать: 
Ашкӑнмашкӑн хӗл ҫитё. 

Итлесем хурӑна: 
Шӳлкеме те ҫеҫтенкё 
Ҫилсӗрех таврана 
Сас ярать чӗнкӗр-ченкёр!.. 

Сар тавралӑх шевли 
Янӑрарӗ ачашшӑн. 
Халь этемӗн алли 
Ҫунат пек авӑсасшӑн. 

Юлашки вӑй-халпа 
Юлашки хут ҫӗкленнӗн 
Чи ӗлккен хавалпа 
Чун-чӗремӗр хӗмленӗ . 

Каллех пилеш татмашкӑн вӑхӑт. 
Ҫырли — ялав ҫакса тултарнӑ пек. 
Турачӗсем ӑшпиллӗн усӑнаҫҫӗ , 
Татма сунаҫҫӗ пиҫнӗ ҫимӗҫе. 
Ҫавна кура-тӑр, уншӑн савӑнса-тӑр, 
Илешрӗ ушкӑн пӑчӑр пилеше. 
Ах, пӑчӑр тусӑм! Сыхӑрах пулсамччӗ 
Ҫырла тесе, ан манӑр тимлӗхе: 
Сисеймӗр — ҫӑткӑн чун персе антарӗ... 
Нумайранпа сире курманнипе 
Шавах сӑнатӑп, канӑҫлӑх туятӑп. 
Эсир вӗҫсен — тӳпемӗр хӑтлӑрах. 

* * * 

Вӑштӑртатса иртет-и ҫил — 
Каш-каш кашлать чӑпар юманлӑх, 
Кӑштӑртатса утатӑп-и — 
Чӑштӑртатса юлать сар ҫулҫӑ . 
Янтарь пек йӑлтӑр йӗкелсем 
Куҫа йӑлт-ялт курӑнкалаҫҫӗ . . . 
Ах, ҫук! Вӑштӑртатмарӗ ҫил, 
Чӑштӑртатмарӗ сарӑ ҫулҫӑ — 
Вӑштӑртатса иртет кунҫул, 
Вӑш-вӑш ҫунат сулать-мӗн вӑхӑт. 
Анчах ӑҫта, ӑҫта йӗкелӗм, 
Хӑҫан тӗвӗленсе тӗш пулӗ?.. 

ТУСЛАХ ЯЧЁПЕ 

Т Ё Л П У Л У 

Л а р а т п ӑ р Рига хулинче 
Улаххӑн туе кёрекинче — 
Латыш, эстон, грузин, чӑваш. 
Те пулнӑран хуҫи пӑваш, 
Кал-кал юхеа пырать сӑмах, 
Аван — алпа сулкалашма. 
Куран,— пӑхсан латыш ҫине,— 
Эс Лачплесис * кӗрнеклӗхне. 
й ӑ в а ш тесессён те ӑна, 
Ҫӗнме пултарӗ упана. 
Эстон каччи те — паттӑр пек: 
Вӑл, калӑн, Калевипоэг **. 
Сар хӗр пек ӑшӑ ун кулли, 
Пуплетӗн кӑмӑлу тулли. 
Грузин, патвар пулмин сӑнран, 
Хӑватлӑ сас илтен унран: 
Ту тӑрринче калаҫнӑ пек, 
Вӑл танлӑн хӑлаҫланчӗ тек. 
Вӑл тигр тирлӗ паттӑра *** 
Асилтермест-и-ха, ара? 
Ҫуратнӑ халӑх ячӗпе 
Калаҫнӑ чух пӗр-пӗринпе 
Чӑнах та кирлӗ пулмалла 
Ҫав улӑпла йӑла-пӑла. 

* Латыш халӑх эпосӗн геройӗ, ун ячӗ «упана тытса 
ҫуракан> тенине пӗлтерет. 

** Эстон халӑх эпосӗн геройӗ. 
*** Кунта Ш. Руставелин «Тигр тирлӗ паттӑр» поэ-

минчи тёп герой — Автандил ҫинчен сӑмах пырать. 

Пули-пулми айван сӑмах 
Часах пистерё тусӑма. 
Сисмесӗр тӗлсёррён чёнсен, 
Чёрӳ кӑртах сикет иккен. 

Р Е Н Е К А Л А Н Д И А САВАҪА 

Ытти туссем пекех, Рене, 
Иртсем чунри кӗрекене! 
Ыр кӑмӑлна хапӑллама 
Тӑсатӑп ӑшшӑн аллӑма. 
Асаттесем аваллӑхра 
Хӑш чух, тен, вирт яра-яра 
Тустарнӑ пӗр-пӗрне. Анчах 
Ырра та хӑнӑхнӑ пайтах. 
Пёлеймён халӗ пӗтёмпе... 
Илентерет илемӗпе 
Пире Ҫуллахи Сад карта. 
Йӑр-яр чӗкеҫӗн ҫунатти 
Черченлӗхне хӑварнӑ-ши, 
Чӑваш тӗррин йӗрри-харши 
Кунта йӗрленнӗ-ши тата?— 
Черчен те хӳхӗм, тупата! 
Сӑнанӑ май ун илемне 
Аса илен грузин княҫне *. 
Пулман пулсан ун ыр хӗлхем, 
Килес те ҫукчӗ ҫак илем. 
Грузин юп курчӗ чӑваша: 

* Кунта Егор Леонтьевич (Георгий Леванович) Да-
диани ҫинчен сӑмах пырать. Вӑл Российӑна XVII ӗмӗр 
вӗҫӗнче II Арчил патша свитипе пӗрле куҫса килнӗ, 
I Петӗр ӑна Мускав ҫывӑхӗнче тата Чулхула кӗпӗр. 
нинче ҫӗр панӑ. 

Ун шӑпине хывса ӑша, 
Усравлӑх илчӗ хӑй патне. 
Чӑваш ачин хушаматне 
Вӑл хучӗ хӑйӗн ячӗпе. 
Вара тӗнчемӗр ӑсӗпе 
Кӗвелӗк пек вӑй илмелле, 
Аста шайне ҫӗкленмелле 
Ҫул уҫрӗ вӑл ӑна валли. 
Хайхи ӗҫчен чӑваш алли 
Шӑратрӗ чун уҫҫи илем... 
Рене, мӗскер кала пӗлем? 
Эппин, тахҫантанпах грузин — 
Чӑвашпала туслашнӑ ҫын. 
Эппин, ҫав ырӑ кӑмӑла 
Халь пирӗн чыслӑ тытмалла. 
Вӑл мар-и пурнӑҫ тыткӑчи? 
Хӑтаракан вӑл марччӗ-и, 
Ҫӗршывӑма терт хупласан? 
Тавах, чуну ыр пулчӗ сан! 
П а р а р та ал пӗрне-пӗри — 
Янратӑр туслӑхӑн юрри 
Сӑваплӑ пёрлӗх вӑйӗпе, 
Ҫуллахи Сад хавалӗпе! 



ҪИТЁН, ТУСЛАХ ЙЫВАҪЁ 

Улдис Берзиньша 

Райнис ҫӗрӗнчи ҫӗн пӗлӗш-тус 
Ашшӑн хапӑлларӗ , хастарланчӗ 
Чӑвашсен илемлӗ сӑмахне 
Латышсемшӗн йывӑҫ пек чӗртмешкӗн. 
Курчӗ вӑл унта ӗлккен тӗнче — 
Чун-чӗре илемӗпе тёрекӗ, 
Ҫынлӑхпа тӑванлӑх туйӑмне. 
Ҫав ятпа эп асӑнмалӑх илтӗм 
Латышсен юратнӑ йывӑҫне. 
Чӑвашра ӳсме ӑна пиллерӗ 
Ҫёнё тусӑм ырӑ кӑмӑлпа . 
Ҫитӗн, ҫитӗн эсӗ, Латви хырӗ! 
Эп тӑрам ҫӗрне хусӑкласа, 
Тухӑп ытлӑ-ҫитлӗ шӑвармашкӑн. 
Сарӑл, ҫӗкленсе ҫӳлтен ҫӳле! 
Эс йӑмра пекех пул чӗрӗ, харсӑр, 
Кайччӑр чӑшӑлах тымарусем. 
Ҫён илем кунта кӳрсемччӗ эсӗ, 
Алла-аллӑн ҫитӗн йӑмрапа! 

КЕРЕКЕ ЮРРИ ЕККИПЕ 

АЛ РАН АН КАЙ! 
I . * 
Хура-хура, хура ҫӗре 
Анне кӑкри пек темӗр-и? 
Вӑл мар-и аслӑ тӗнчере 
Чи пуянни те мӑнтӑрри? 
Вӑлах пире тӑрантарать , 
Вӑлах пире тумлантарать. 

Ахах пулаймё ахальтен, 
Акмасӑрах шӑтмасть тырпул. 
Мён акнине вырса илен, 
Акасӑрах пухаймӑн мул. 
Ыйха ан туртӑр акара — 
Хуйха ӳкместӗр авӑнра. 
I 
Алран ан кай, ака-суха, 
Ялан пулсамччё ал ҫемми! 
Ҫӗр сӗткенне сӑха-сӑха, 
Хунатӑр хӑмӑл ал кӗми. 
Тӑрри чакан пек ҫитӗнин, 
Пӗр пӗрчӗрен пине ҫитин! 

АСРАН КАЙМИ 

Атте-аннемӗр юратса 
Пӳрет пире пуян тӗнче. 
Атте-аннемӗр йӑпатса 
Ҫитӗнтерет арки ҫинче. 
Вӗсемсӗр курас ҫук кунҫул, 
Ҫак ҫут тӗнчемӗр — аслӑ мул. 

Атте-аннемӗр пуррипе 
Сёвёрёлмест кил-ҫурт ӑшши. 
Атте-аннемёр пуррипе 
Ирӗклёрех, ай, кил хушши. 
Атте-аннемӗр ырлӑхне 
Эс тавӑраймӑн ӗмӗрне. 

Атте-аннемӗр пиллесен, 
Сан ырлӑху пине ҫитет. 
Вёсен пилне илеймесен, 
Сан пурлӑху кӗлпе вӗҫет. 
Пилпе п ӗ р л е — к ӑ в а к хуппи, 
Пил илмесессӗн — ӑш хыппи. 

ПЕЛЕШ-ТАНТАШ 

Ҫын пурӑнать ҫынпа кӑна, 
Пёччен аваймӑн пёкё те. 
Тус-йыш, ялйыш ҫӗклет ҫынна, 
Ҫёклет ҫунатлӑ ёмёте. 
Тёнче тӑвансӑр аслӑ мар, 
Ялйышсӑр та хаваслӑ мар. 

Тусна тупсан та ҫӗннине, 
Кивви ан тухтӑр асӑнтан. 
Тӑнла тусу ӑс панине, 
Маттур пулсассӑн хӑвӑнтан. 
Яш вӑхӑт кайӑкла вӗҫет, 
Тус-йышсӑр парӑнмё инҫет. 

Тӑван тути, ай, пыл тути, 
Ыр кӳршӗ кая мар унран. 
Сана тӑван ҫёршыв хӳтти 
Вёсем кӳреҫҫӗ ачаран. 
Тӑван ялйыш — тӑван йӑва, 
Ан ман ҫуралнӑ ҫӗршыва. 

К Ё Р Х И УЯВ 

Кёр-кёр вӑрман, кёр-кёр кёрле, 
Турат ҫумне турат хушса. 
Кёр-кёр кёрле, хӑна-вӗрле, 
Пёр-пёринпе, ай, курӑшса. 
Сахал-и авӑннӑ уйра, 
Халь савӑнар-и хӑнара? 

Кёрхи уявӑн кёреки 
Ёҫченшён пулмё ытлашши. 
Ҫаврӑнтӑрах сӑра курки, 
Янратӑрах юрри-ташши. 
Кӑпӑкланса тӑрин сӑра, 
Ҫитейтёр чӑкӑт пурсӑра! 

Сӑра сакки, ай, сарлака , 
Сӑра тесе — ӑсран ан тух. 
Хӑвна ан тыт пит шалтӑркка 
Телейпеле киленнӗ чух. 
Иышпа пёрле юрри-кулли 
Кӗрнеклӗ , ҫутӑ пӳрт тулли. 

П Ё Р Л Е ПУРАНАР 
I 

Тёнче тытас пек ан капаш, 
Ҫын кӑмӑлне кура телей. 
Ик хут пурнас пек ан аташ, 
Пёрне чипер пурна пӗлей. 
Пурнаймӑн иккё тёнчере, 
Ҫёртен пулни кӗрет ҫёре. 

Тараймӑн вилём аллинчен, 
Ун умёнче эпир пӗртан. 

Ёҫле, пултар вӑл киличчен, 
Пёл савӑнма кунҫул пуртан. 
Вилме тивсен те уйрӑмшар, 
Унччен, туссем, пӗрле пурнар! 

Умра пайтах хури-шурри, 
Ана тӳсмешкӗн ал тытар. 
Усалӑн улттӑ , тет, ури, 
Ана пӗрле ҫапса хуҫар. 
Ах, такӑнмасӑр ӳкес мар, 
Ах, ватӑлмасӑр вилес мар. 

АЙ-ЯЙ-ЯЙ-ЯЙ 

Ларатпӑр-и кӗрекере, 
Саркаланса юрлатпӑр-и, 
Ахаль-и е пӗр-пӗр ӗҫре 
Каллех юрла пуҫлатпӑр-и — 
Калас сӑмах капланнӑ май 
Хушса пыран аӑ-яй-яӑ-яй. 

Ҫӗклентерет вӑл савнӑҫа. 
Ҫунат хушать, ҫунат сарать. 
Лӑпланайман кулянӑҫа 
Вӑлах сипетлӗн пусарать. 
Чун хӗлӗхӗ чӗтреннӗ май 
Хӑех янрать ай-яй-яй-яй. 

Асамлӑн янӑран ҫавра 
Кӳрет вара ҫепӗҫлӗхне. 
Чуну ваш-ваш вӗҫет вара 
Сенкер тӳпе инҫетлӗхне. 
Ҫӗкленнӗ-пусӑрӑннӑ май 
Чуна уҫать ай-яй-яй-яй. 

САВНИ Ҫ Ы Р А В Ё С Е М 

Айван, тёнче ылханӗ ҫитнӗ пек, 
Хӑр-тӑлӑххӑн туяттӑмччӗ хама. 
Чун ҫывӑратчӗ хытӑ кӳтнипе— 
Витернё тейӗн чӑрсӑр шартлама. 
Мӗнпур ҫунатлӑ шанчӑк пӗтнипе 
Эп хатӗрччӗ пурне те ал сулма. 

Такам тёл турӗ ку ҫырусене,— 
Епле-ха маннӑ эп вӗсем ҫинчен? 
Ыр чун ӑшши вӑратрӗ чӗрене: 
Ҫил ӑшшӑн-ӑшшӑн вёрчӗ вӗсенчен. 
Тайма пуҫах ҫакна пӳрекене: 
Мана юп куракан та пур иккен! 

Хёвшухӑшлӑ хӗрӳ ҫырӑвӗсем 
Кёвёленеҫҫӗ ҫепёҫ те таса. 
Кӑвак хуппи пек хӳхём кёвёсем 
Аҫтан, ӑҫтан тухаҫҫё-ши юхса? 
Мана ҫӗклерӗҫ тӳпене вӗсем, 
Вёҫетёп йыврӑша та ҫухатса. 

1 

Нимсёрех ӑнлансам, 
Ӳпкеве ан юлсам: 
Шухӑш-кӑмӑлӑма 
Уйласа калама , 
Ах, чӗлхем ҫаврӑнмасть, 
Ах, сӑмах тупӑнмаеть. 
Пуҫличчен — пинӗпех, 
Пӗлтерсе пӗтмӗ пек. 
Тытӑнсан — хӑть пӗри 
Асӑмра тӑтӑрпн! 

64 



Пӗлтерес те килет, 
Аш вӗҫсе те илет... 
Нимсӗрех ӑнлансам, 
Упкеве ан юлсам. 

2 

Пӗлетён эп сивёнмессе, 
Пӗлетӗп эс сивӗнмессе, 
Анчах сайра ҫыратӑн-ҫке, 

Чуна ҫуратӑн-ҫке. 

Эп саншӑн тӗмсӗлеттӗмччӗ , 
Пыма ӗмӗтленеттӗмччӗ — 
Чёнмерӗн темшӗн аякран, 

Епле тӳссе тӑран? 

Курнӑҫасса сунатӑп-ха, 
Калаҫасса шанатӑп-ха: 
Юмахлӑпӑр илемлӗрех — 

Килсемччӗ хальтерех. 
I 

3 

Нихӑҫан та калаҫман 
Калаҫу нумайччӗ ман. 
Килеймерӗн — кураймарӑм, 
Кураймарӑм — калаймарӑм. 

Ҫын сӑмахӗ мӗн тумасть?— 
Хисепе сана хумасть. 
Никама усал сунманччӗ — 
Тем пирки инкек капланчӗ . 
! 

Мён кӑтартӗҫ малашне? 
Еплерех тухам вӗҫне? 

Еплерех пӗлем тӳсмешкӗн — 
Телее хуса ҫитмешкӗн?.. 

4 

Мӗн тӑвам-ши, мён тӑвам-ши?— 
Шутласа кӑлараймастӑп, 
Пӗтёмпех сана калам-ши? 
Каласан — ырах тумастӑп. 
Е хамра ҫеҫ хӑварам-ши? 
Чёнмесен те чӑтаймастӑп. 

Кутӑруҫӑн йывӑр пулчӗ, 
Сан пирки пырать хыпарӗ . 
Пур ялйыш манран-ҫке кулчӗ, 
Тупсӑмне пӗлсе тӑмарӗ . 
Ун ҫине эс алӑ сулччӗ, 
Хуҫӑлсах чун хуҫӑлмарӗ . . . 

5 

Тав тӑватӑп ыр канашшӑн: 
Вёрентен ырра кӑна. 
Халӑхшӑн ыр ӗҫ тӑвасшӑн 
Шеллемерӗн эс хӑвна. 

Эс пухатӑн пӗрчӗн-пӗрчӗн 
Аттесен ӑс-хакӑлне. 
Эс хайлатӑн ҫӗн ӳкерчӗк 
Ҫутатма ҫынсен чунне. 

Пуҫҫапса та пуҫ ҫитеймӗ 
Тав туса пӗтерейме. 
Санпала пӗрле ҫӗклем-и 
Эсӗ йӑтнӑ ҫӗклеме? 

ҫ а р а м с а н п е х и л е 

УҪАП Е Н И П Е ЫТТИСЕМ 
I 
Такмакҫӑ -мыскараҫӑ 
Халапҫӑ-юрӑҫсем 
Тек пӗтнӗ ӗнтӗ пирӗн, 
Тееҫҫӗ хӑшӗсем. 

Тӑхта, тухса курсамччӗ — 
Апла каламӑн, тен. 
Кӑштах кӑна ҫӳрерӗм — 
Ҫук мар вӗсем, пӗтмен. 

Кайса-ҫитсе тухан-и 
Тимӗрҫенсем енне— 
Ытараймасӑр итлӗн 
Эс Уҫӑп Енине. 

Кервен пулмин — тиркеймӗн: 
Куҫ-пуҫӗ вичкӗнскер. 
Чӗп-чӗрӗ ӑмӑрткайӑк 
Сӑнарлӑ-питлӗскер. 

Ҫын сӗмсӗр хӑтланать-и, 
Сана улталаса, 
Е йывӑҫа хӑртать-н 
Тепри ятарласа , 

Е кайӑксем-и выҫӑ 
Шартламара-мӗнре — 
Такмакӗ тухӗ вирлӗ , 
Тӳссе кӑна ҫӳре. 

Еҫре чапа эс тухӑн — 
Пиллет мухтав юрри. 

Суя сӑмах каламе, 
Унра — чунра пурри. 

Унта пухса шӑратнӑ 
Вӑл халӑх ӑс-халне, 
Ахальтен мар вёреннӗ 
Вӑл кайӑк чӗлхине. 

Ана ҫын варалать-и 
Элек пылчӑкӗпе — 
Чунне уҫса кӑтартӗ , 
Ҫуталӗ ылтӑн пек. 

— Апла такмакламашкӑн 
Мӗскер хистет сана?— 
Тесе унран ыйтсассӑн, 
Вӑл калӗ чӑн-чӑнах: 

— Ах, чун чӑтмасть чӗнмесӗр, 
Епле кёртен ӑса... 
Пӗр юрӑсӑр-такмаксӑр 
Чун юлӗ пушанса...— 

х. 

Ун сассипе янрарӗ 
Ялйыш калас сӑмах. 
Ял сценисен илемӗ — 
Вӑл хывнӑ такмаках. . . 

Эп Ҫарӑмсан енче те 
Итлерӗм вӗсене. 
«Дунай юрри» пилленӗ 
Пёри хӑй ялйышне. 

Юрри салху та вӑрӑм. 
Тахҫан вӑрҫа кӗрсе 

Терт курнине вӑл чёррён 
Кӑтартнӑ ӳкерсе. 

Тепри сунтал шаккарё, 
Хёрсех такмакласа . 
Чёлхи те ун туптанӑ , 
Тӑн панӑ талпаса . 

Тата теприн саланнӑ 
Юрри таҫта-таҫта. 
Ялйыш хуйхи те шӳчӗ 
Йӗрленнё-мӗн унта... 
I 
Ун пек ҫынра упранё 
Тӑван еткер-тупра. 
Эс халӑхӑн чунне те 
Курмастӑн-ши унра? 

КАЛМАЙАР 

Хӑтлӑ вырӑна, Кӑлмайӑр, 
Эсӗ ларнӑ та иккен. 
Пулаймин кунта сар мӑйӑр, 
Ырлӑх-ҫке ытти енчен. 

Кӳллӳсем тем чухлӗ санӑн, 
Хӑмӑш сӑрнӑ вӗсене. 
Чунӗ кӑвакал-чарланӑн 
Кӑмӑллать-мӗн ку ене. 

Пӗвӳсем те сан мухтавлӑ , 
Тикӗс — анлӑ уй-хирӳ. 
Чӑн, кнрек кама юравлӑ 
Санӑн сарлака ҫӗрӳ. 

Ахаль мар-тӑр никесЛеннӗ 
Тёрлӗ ҫын килсе кунта. 
Мёншён-ха ҫак ырлӑх енё 
Юхӑнать ку яхӑнта? 

Вилнӗ ҫын куҫ хупнӑ евӗр 
Пушӑ ҫуртӑн чӳречи. 
Чакнӑ имӗш йыш ӗрчевӗ, 
Сахалрах ачи-пӑчи. 
I 
Шыв урлах ҫынну ҫул тытрӗ , 
Ах, ан путчӑр ӑнсӑртран! 
Ҫулӗ чӑтлӑх вптёр выртрӗ — 
Юрӗ кашкӑр тытмасан. 

Кӳршӗ-аршӑ ырӑ маршӑн 
Хӑвалать-им-ха нуши? 
Ку килпетсӗрлӗх таврашӗн 
Сӑлтавне час тупӑн-ши? 

Ҫӗнӗ пӗлӗшӗм Кӑлмайӑр, 
Тен, йӑшма сунмастӑн-ха. 
Тен, пурах-и урӑх майӑр 
Упрама тӑванлӑха? 

Пурнӑҫу пӑркалансан та, 
Пурӑнмашкӑн тилмӗрен. 
Килӗпех тесе ӑсантӑм 
Курӑшмашкӑн ӳлӗмрен. 

Ёлёкхи хавал янравӗ 
Шӑпланман-ха ялйышра. 
Ҫӗнӗ ӳсӗмӗн шыравӗ 
Хӑртмӗ тарӑн тымара. 

УПАМСАР 

Ҫарӑмсанӑн хӗрри Упамсар. 
Чун йӑпанчӗ кунта сахал мар. 

Сарлака та ҫеремлӗ урам. 
Чунӑма яр уҫам та ярам. 

Хапӑллать хӑнана ял ҫынни: 
Хыпарлать — мӗн кивви, мӗн ҫённи. 

Савӑнсах парнелет ыррине— 
Чун-чӗре тӗпӗнчи юррине. 

...Шурлӑхри тӗмери ҫӗрпӳртре 
Аптӑратнӑ ҫӗлен те ӳпре. 

Ушахран инҫех мар ҫеҫенхир, 
Ах, анчах ыйхуна ӗнтӗ сир: 

Хирелле ӗҫлеме тухсанах, 
Тапӑнать хир хурахӗ сана. 
! 
Ав, хуралҫӑ лерен систерет: 
Сӑмала ҫунтарса тӗтӗрет. 

Акапуҫ таврашне пӑрахсах 
Вирхӗнетӗн киле хӑвӑртрах. 

Каҫса кӗр те эс, ил кёпере — 
Тыт кистен, сыхӑ тӑр хӳтӗре. 

Ан ҫунтарччӑр пур-ҫук пурлӑхна, 
Ан ҫунтарччӑр лутра кил-ҫуртна... 

Юр юрлаҫҫӗ ялтн ватӑсем. 
Савнӑҫ-хуйхӑ чёртен кёвӗсем. 

Вӑйӑ-кулӑ , уяв, юрату — 
Пурте кӗнё-пӗрлешнё тату. 

Хён килсен те, этем хуҫӑлман, 
Чун ҫути-илемрен уйрӑлман. 

ЧАВАШЪЕЛ 

Асфальтлӑ аслӑ ҫул хёрнех 
Вырнаҫнӑ пёр масар. 
Ун ялё хир тӳремлёхне 
Ҫёкленнё юнашар. 

Пёр вӑрӑм ешӗлкке урам. 
Улт-ҫич тирек тӑрри 
Капмар курнать-мён тайлӑмра, 
Темме хӑрать пёри. 

Те ҫирёп тӑнӑ ӗмӗртен — 
Кӗмен ку ял тӗне. 
«Епле кӗмен? Пур хамӑр тӗн!»— 
Теет тиркекене. 

Пин ҫул каяллахи ҫынсен 
Йӑли-йӗркипелех 
Пурнаҫҫӗ-мӗн кунта хальччен — 
Шалтах тёлӗнмелле! 

Этем сӑнарлӑ юпасем — 
Вплтӑприсем ҫинче. 
Калаҫҫӗ пек пире вӗсем, 
Ҫывӑхарах чӗнсе: 

«Тӑванӑм, мӗншӗн куҫӑмран 
Шанмасӑр тинкерен? 

Ан хӑрасамччӗ сӑнӑмран — 
Килмен леш тёнчерен. 

Чыслать-ҫке кӳршӗмӗр тутар 
Хӑйсен йӑлисене. 
Мӗскершӗн манӑн тытас мар 
Аттемӗрсен ӑсне?»— 

«Апла теме аптрамалла,— 
Теетӗп ӑшӑмра,— 
Йышран мӗн-ма уйрӑлмалла? 
Пӗтетӗн асапра». 

Куҫне илмесӗр куҫӑмран 
Татах калать юпа: 
«Тӑрса юлманччӗ-ха йышран 
Эпир ҫак йӑлапа. 

Аттемёрсем вӗрентнипе 
Ҫитет пархатару, 
Куратӑн ырлӑх пинӗпе, 
Ёрчет, пӗтмест ӑру. 

Выҫса-шӑнса килекене 
Чыс тунӑ этемле. 
Ҫакна, аттемӗрсен пилне, 
Мӗн-ма пӗтермелле?.. 

Ыйтсамччӗ эсӗ юриех 
Тӗл пулнӑ йӗкӗтрен: 
Юпа лартсан — илемлӗрех, 
Тесе калать тӳррен...» 

«Тавлашмӑп,— тетӗп юпана,— 
Тухаймӑпӑр вӗҫне. 
Ы р л а м а л л а ӑна-кӑна, 
Пӗлсе хӑй виҫине...» 

Ах, чун йӑпатмӑш харпӑрлах! 
Мӗн чул илемӳпе 
Юлма пултарӑн хамӑрлах, 
Шайлашӑн тӗнчепс? 

Пёр мар иккен, тепӗр тесен, 
Масар уҫҫи-хуппи: 
Вут-вӑрҫӑра пуҫ хунисен 
Ҫут ҫӑлтӑрлӑ — юпи. 

С Ё Н Ч Е ХУЛИ 

Сӗнче ҫыранӗ ҫӳллӗ , 
Ҫыран тӑрри тӳремлёх, 
Тӳремлёхе тыр акнӑ , 
Ешернӗ вӑл сип-симӗс. 
Чӑш-чаш утса пёр ҫиччӗн 
Сӗл пуссинче ҫӳреҫҫӗ, 
Тем-тем тупса сӑнаҫҫӗ , 
Нихҫан курман пуянлӑх 
Тӗл пулнӑн тинкереҫҫӗ: 
Чарнаҫҫӗ сывлама та, 
Чӑл-чал ҫиҫет куҫпуҫӗ. 
Чӳлмек ванчӑкӗсем те, 
Иӗрӗлчесем те пур-мӗн, 
Тупаҫҫӗ шӑмӑшсем те, 
Пур тимӗр хатӗр-хӗтӗр. 
Ҫич-сакӑр ӗмӗр ӗлӗк 
Кунта мӗнле хула-ши 
Шавланӑ та кун курнӑ? 
Тӑшман килсе ҫапсассӑн, 
Епле вӗсем сыхланнӑ? 
Мӗнле асап тӳссе-ши 
Тӗм-тӗкӗрех тӗп пулнӑ? 

Пӳлер-Сӑвар юлташӗ 
Пулнах-тӑр ҫак хуламӑр 
Тесе пӑшӑрханатӑн. 
Хӳме палли юлайнӑ — 
Тёмеленсе выртать вӑл. 
Ҫыруллӑ чул юпа та 
Ун-кун кӑштах упраннӑ , 
Унта — «ыр ҫыннӑн» ячӗ. 
Чӳлмекён ванчӑк тӗпё, 
Йӗрӗлчепе сар шӑмӑ 
Тахҫан кунта ҫӳренӗ 
Йыш тав-шавне хускатрӗҫ, 
Инҫе ертсе каяҫҫӗ 
Аваллӑх ҫулӗ тӑрӑх. 
Пӑлхар-Сӑвар тӑшманӗ 
Алхаснӑ-тӑр кунта та. 
Тен, ҫак сӑрта хӑпарнӑ — 
Тен, пӗрене кустарнӑ 
Вӗсем ҫине сӑварӗ . 
Ҫурт-йӗр, чикме хӳме те 
Шарт-шарт! ҫунса кӗлленнӗ , 
Ҫичют вут хыптарсассӑн. 
Ҫынсем те пӗтнӗ ӗнтӗ, 
Вилнех-тӗр чикӗшсе те — 
Тӑшман кулли пулмасӑр. 
Пинтен пӗрин кӑна, тен, 
Май килнӗ хӑтӑлмашкӑн. 
Шӑпах, тен, вӑл пулайнӑ 
Мӑн асаттем таврашӗ?. . 

ҪАРАМСАН 

Ҫаврӑнса юхать-и Ҫарӑмсан, 
Хӑмӑшӗ саламлӑн пуҫ таять-.! — 
Кӑмӑлу та ҫамрӑкланӗ сан, 
Ҫӗнӗ кӗвӗ чӗрӳнте хускатӗ . 
Шухӑшу вӗҫет ҫавна кура, 
Ҫарӑмсанӑн улӑхӗ пек аслӑн. 
Сарлака ҫаранлӑх асӑмра 
Ёлӗкхи куна чӗртет пин саслӑн. 
Ахаль мар тымарӑмӑр малтан 
Ҫакӑнта ӳссе парка хунанӑ . 
Ӑхаль мар ку вырӑн авалтан 
Юрӑ -халапа кӗрсе янранӑ . 
Ахаль мар-им илнӗ ку енче 
Шелепи халапӗсен сулмакӗ . 
Ҫавӑнпа кунти хир уҫҫинче 
Ҫепӗҫрех янрать юрри-такмакӗ . 
Ҫавӑнпа кунта чӗлхемӗре 
Хӗрӳрех те юратма пӗлеҫҫӗ. 
Ҫавӑнпа ку ен парать пире 
Харсӑр сӑвӑҫ, ҫивӗчӗ чӗлхеҫӗ. 
Сӗвепе Ҫавалӑн ырлӑхне 
Ҫарӑмсанӑн шывӗнче те курӑн: 
Ытарми аннемӗр пехилне 
Чӑпӑл тунӑ май парас шут пур ун. 
Ҫарӑмсанӑм. Кулленхи ӗҫре 
Пулӑшу пиртен кирлехчӗ пулӗ. 
Килтӗм, куртӑм, саврӑм ку ҫӗре, 
Пехилӳшӗн ӗмӗр парӑм юлӗ. 



ПУЩТШМ 
д у ф у (712—770) 

Ы Л Т А Н ҪАМРАКСЕНЕ 

1 

Ҫӗр ҫыннин хытанка 
Аллисем тытакан 

Кивӗ тӑм кӑкшӑмран, 
Эй, ан кулӑр нихҫан! 

Ачасем, мӑнуксем 
Ӳссе ҫитӗнчӗҫ ман — 

Кулленхи пурнӑҫра 
Пулӑшать вӑл ялан. 

Сирӗн савӑт-сапа 
Ҫуталать кӗмӗлпе,— 

Йӑпӑлтатӗ хӑна, 
Мухтаса ун чапне. 

Пурпӗр пурте эпир 
Усӗрлетпӗр пӗр пек, 

Йӑванатпӑр пёрлех 
Ҫёрлехи ҫёр ҫине. 

2 

Вёлтӗрти чӗкеҫсем, 
Йӑвине пӑрахса, 

Тӳпери ҫулӗпе 
Кайрӗҫ ӑшӑ енне. 

Кун ҫитсен, чечексем те 
Лараҫҫӗ хӑрса — 

Ҫеҫкипе илӗртме 
Ҫути ҫук малашне. 

Шухӑ шухӑшлӑ та 
Сарӑ тумлӑ яшсем, 

Килсе курӑр кунта 
Ҫутҫанталӑк сӑнне: 

Анланайӑр,— ҫитеймӗҫ 
Эпир кӗтнисем. 

Курӑр чӑрсӑр шывсем 
Шавласа юхнине. 

ПАЛАН 

Юханшыв хӗррине 
Эс анаймӑн нихҫан — 

Ашаланӑ сана, 
Лартнӑ ӗнтӗ ҫимешкӗн. 

Хӳтлӗхе пытанма 
Елкӗрмерӗн пулсан, 

Кирлӗ мар халӗ тин 
Укӗнмешкӗн-йӗмешкӗн. 

Ёлӗкрен-авалтан 
Шелсӗр, хӑтсӑр тӗнче: 
I 
Илеме паян кун 
Инкекре тертлентерӗҫ. 

Ҫавӑнпа уявра 
Улпутсен умӗнче 

Сӗтеле тӗс кӳрен, 
Вакласа хунӑскерӗм. 

ПОПУГАЙ 

Пурнӑҫне асилсе, 
Попугай кулянать: 

Мӗн пулни-иртнине 
Астӑвать пӗтӗмпе; 

Капӑр тӗкӗ кӗскелчӗ, 
Ҫунат усӑнать; 

Уссине курма ҫук 
Калаҫма пӗлнипе. 
I 
Алӑка уҫасса 
Пурпӗрех вӑл кӗтет. 

Юратсан та, ӑна 
Ҫын тытать читлӗхре. 

Пёр-пӗчченҫӗ турат 
Вӑрманта ӗнтӗркет. 

Попугайӑн илемӗ 
Типет пӳлӗмре. 

а б у а л и и б н с и н а 
(980—1037) 

Р У Б А Й С Е М 

Хӗрмееӗр, ӑнтӑлмасӑр пурӑнаймӗ чун. 
Васка: харкам самантшӑн вӑй хурасшӑн ҫун. 
Ан ил юратӑва укҫан, ят-сум ан ыйт. 
Кам телее хакламӗ — ҫулӗ нӗрсӗр ун. 

* * * 

Намӑс — сывах пурӑнуҫӑн юлсан тӑр-пӗччен, 
Хӑв халиччен тунине тиркесе ӳкӗнсен. 
Вӑй ҫитнине паянах, пӗтӗмпех эсӗ ту,— 

Тен, нихӑҫан та тӑрапмӑн эс вырӑн ҫинчен. 

Эпӗ ӑнкартӑм сӑмах асамне, 
Тупрӑм тӗнчен тупӑнман тупсӑмне. 
Ҫитнӗ-ши эпӗ хама ӑнкарса? 
Пӗлтӗм хам ним те пӗлмен иккенне. 

* * * 

Пӗр вӑрттӑн пӗлӗве пултартӑм тӗшмӗртме, 
Пултартӑм тамӑкран т>'пе таран ҫитме. 
Кӗмерӗм ултава, эп сӳтрӗм пур тӗвве, 
Пӗр вилӗм тӗввине ҫнтмерӗ хал сӳтме. 

6. Геннадий Юмар». 8 1 



а б у л ь к а с и м ф и р д о у с и 
(934-941 — 1020 ҫ. тӗлӗ) 

( 

АС-ХАКАЛА МУХТАСА КАЛАНА САМАХ 

(*/7атшасен кёнекинчен») 
| 
Ёнтӗ кун ҫитрӗ сӑмах пуҫламашкӑи — 
Ас-хакӑла мухтаса каламашкӑн. 
( 

Чӑн шухӑша ҫеҫ пӗлтертӗр пӗлӳҫӗ, 
Ырӑ канаш ҫеҫ илтейтӗр илтӳҫӗ. 

Ас-хакӑл пек чи хакли, ай, мӗн пур-ши? 
Ас-хакӑла ҫитекен ыр ӗҫ пур-ши? 
I 
Пӗтӗм чӗрчунӑн илемӗ — ӑс-хакӑл, 
Пурлӑх та пурнӑҫ вут-хӗмӗ — ӑс-хакӑл. 

Чун-чӗрере вӑл — ҫӗрте те, ҫӳлте те. 
Ҫӳрӗ ертсе вӑл сана пур ҫӗрте те. 
I 
Ырӑ кунҫул курасси — унран килӗ , 
Аслӑ ята илтесси — унран килӗ . 

Ҫак ҫӗр ҫинче камӑн чунӗ сӑваплӑ , 
Уншӑн пулсассӑн ӑс-хакӑл чи хаклӑ . 
I 
Аслӑ ҫынсем ак мӗнле халапланӑ , 
Тӳрӗ ӗҫе юратма халалланӑ : 
I 
«Шухӑшламасӑр ӗҫе пикенен те, 
Еҫӗ ӑнмасть те — вара ӳкӗнетӗн. 

Эсӗ вара ухмантей шутланатӑн, 
Ҫывӑх ҫынсемшён ютта ҫаврӑнатӑн». 

Ёмӗр чыс курӑн — ӑса пуҫ тайсассӑн, 
Ёмӗр терт курӑн — ӑспа ют пулсассӑн. 

Ҫутӑ ӑсу — чун-чёрӳн витӗр куҫӗ, 
Аслӑ тёнче тавралла вӑл ҫул уҫӗ. 

Чи малтанах кун куранӗ — ӑс-хакӑл, 
Чун-чӗрене сыхлаканӗ — ӑс-хакӑл. 

Куҫ та, чӗлхе те, хӑлха — ыр управҫӑ . 
Санӑн чунна ҫавсемех палӑртаҫҫё. 

Ас-хакӑла хисепе кам кӑларӗ? 
Эс кӑларсан та — кама савӑнтарӗ? 

Ҫутӑ ӑса ӗненсе эсӗ пурӑн, 
Ҫутӑ ӑса сивлемесӗр эс пурӑн. 

Мӗн ачаран ӑс пухмашкӑн эс тӑрӑш, 
Ас шыраса, эсӗ ут тӗнче тӑрӑх, 

Мӗн илтнине хыпарла эс пурне те. 
Тӗплӗн тӗпче эсӗ ӑс тымарне те: 

Ас йывӑҫҫин туратне ҫеҫ тӗпченҫӗ — 
Чи кирлине тишкерсе пӗлейменҫӗ . 
) 

л и ц и н - ч ж а о 
(1084—1151) 

Х Р И З А Н Т Е М А 

Си-си ӳссе хӑпарнӑ ҫулҫусем, 
Вёсен ҫӳҫийӗ, калӑн, яшмӑран. 
Вёсен пин-пин ҫеҫки умра ялтрать 
Шӑратнӑ ылтӑн пек хитрен-хитрен... 
Эй, хризантема, эй, кёрхи чечек, 
Хӑв евёрскер, эс танлӑ курӑнан, 
Хастарлӑ арӑн ҫивӗч кӑмӑлне 
Асилтерен. 

Ларин халь мэйхуа та чечекре, 
Ҫапах та унӑн тумӗ чухӑнрах. 
Хуплатӑр-и ҫеҫки те сирене — 
Унран та эсӗ ёлккенрех тӑран... 
Эс ним те хёрхенместён-ҫке мана — 
Ыр шӑршуна кӳретён ытлӑнах, 
Инҫе ҫӗрти ҫынна асӑнтарса 
Хурлантаран. 

Шаннӑ лотос чуна савӑнтармӗ , 
Эп унра кӗр сӑнне асӑрхатӑп. 
Шухӑша путнӑ май салтӑнатӑп, 
Ким ҫинче пёр-пӗччен ҫӗр каҫатӑп. 

Ҫӳл хӳме тӑрринче ҫутӑ уйӑх, 
Шурӑ пёлӗт шӑвать хушшӑн-хушшӑн. 
Те ҫыру пӑрахасшӑн х у р к а й ӑ к — 
Кӑшкӑрашрӗ ҫӗрле те пёр ушкӑн. 

Туратсем чечекне сапалаҫҫӗ , 
Вӗсене хум инҫе хӑваларӗ . 
Уйрӑлса пурӑнма тӳр килсен те, 
Шухӑшра пёр пулма кам-ха чарӗ? 

Тунсӑх-юншӑх манран пёр самант та 
Сирӗлме-сёврёлме пикенмерӗ . 
Куҫ харшийӗм ҫинчен хӑваларӑм — 
Сӑннипе чёререн вӑл чикейрӗ. 

и о г а н н в о л ь ф г а н г 
г е т е 

(1749—1832) 

МАРГАРИТА М О Н О Л О Г Е 

(«Фауст» трагедирен) 

Мёскер, мён амак-ши?— 
Эп сёрёмри пек. 
Ыр канӑҫ курмашкӑн 
Пӗлместёп-ҫке тек. 

Савниҫӗм ҫӗтет те 
Таҫта аякра — 
Эп хам ӑҫтине те 
Туймастӑп вара. 

Мӗскершӗн ҫапла вӑл?— 
Ҫӳретӗп аран. 
Пуҫра йӑлт пӑтравлӑ 
Чӗрем ҫуннӑран. 

Мӗскер, мӗн амак-ши?— 
Эп сёрёмри пек. 
Ыр канӑҫ курмашкӑн 
Пӗлместӗп-ҫке тек. 

Л а р а т ӑ п пӗр вӗҫӗм, 
Пӑхса кантӑкран. 
Алла тытас ӗҫӗм 
Пачах хускалман. 

Т ' 

Каллех тӗлленетӗп 
Эп ун уттине, 

Мӑнаҫ куллине те 
Асамлӑ куҫне. 

Манпа калаҫать вӑл, 
Чуна тухатса. 
Вут пек хӑратать вӑл, 
Хӗрӳ чуптуса. 

Мӗскер, мӗн амак-ши?— 
Эп сӗрӗмри пек. 
Ыр канӑҫ курмашкӑн 
Пӗлместӗп-ҫке тек. 

Епле лӑпланас та 
Епле тӗл пулас? 
Епле ыткӑнас та 
Тытса ыталас? 

Вара йӑлт манайӑп, 
Унпа ҫеҫ юлса — 
Ан тив, ҫухатайӑп 
Пуҫа та чыса. 



р о б е р т б е р н с 
(1759—1796) 

Эс мана пӑрахрӑн, Джеми, 
Эс мана пӑрахрӑн, 
Ёмӗрлӗх пӑрахрӑн, Джеми, 
Ёмӗрлӗх пӑрахрӑн. 
Эс манпа, савни, шӳтлерӗн, 
Илӗртсе калаҫрӑн, 
Виличчен юратӑп терӗн, 
Ху кайран пӑрахрӑн, Джеми, 
Ху кайран пӑрахрӑн. 

Эп санпа пулаймӑп, Джеми, 
Эп санпа пулаймӑп. 
Малашне нихҫан та, Джеми, 
Эп санпа пулаймӑп. 
Вӗҫсӗр канӑҫа чӗремӗм, 
Ах, хӑҫан-ши тупӗ? 
Куҫӑма вара эп хупӑп, 
Емӗрлӗх эп хупӑп, Джеми, 
Ёмёрлӗх эп хупӑп. 

ЮРА 

Эс шӑхӑр — эп тухӑп 
Сана хирӗҫех, 
Эс шӑхӑр — эп тухӑп 
Сана хирёҫех. 
Атте те аннеҫӗм 
Ятлаччӑриҫех, 
Эс шӑхӑр — эп тухӑп 
Сана хирӗҫех. 

Атте те аннеҫӗм 
Сиссе юласран 
Кёрсем ман пата эс 
Хыҫри крыльцаран. 
Ҫурт тепёр енче — 
Ҫав тепёр крыльца. 
Килсем — ман пата эс 
Килмен пек пулса. 

* * * 

«Эс — тӑмана» тесе мана, 
Хӑвна хӑвах хур турӑн: 
Манра эс хӑв сӑнна кӑна 
Тёкёр ҫинчи пек куртӑн. 

м и х а й в е р е ш м а р т и 
(1800—1855) 

К И Л - Ҫ У Р Т С А Р С К Е Р 

«Эс ютшӑнатӑн ҫынсенчен, 
Ҫӳрен ҫил витӗр сӗм-пӗччен 
Сӗм-тёттӗм каҫхине. 
Эс уямастӑн ҫул-йӗре. 
Мӗн хӑвалать ҫак тӗнчере 
Сана тусем ҫине?» 

«Ан чар — ҫӳрем чул ту ҫинче, 
Ан чар — танккам ҫил уҫҫинче, 
Эп — килсӗр-ҫуртсӑрскер. 
Пуш-пушӑ чун-чӗре сурать, 
Унта ҫавраҫил ҫеҫ урать, 
Инкекӗм ман тискер». 
I 
«Тен, пулнӑ эс унччен пуян? 
Кӗсйӳ якалчӗ-им паян? 
Пурнатӑн тертленсе».— 
«Чӑнах, ыр куртӑм пурнӑҫра, 
Ана ӳпкевӗм ҫук вара — 
Лармастӑп ӳкӗнсе». 

«Тен, тус-юлташ е хӗр-пике 
Сана хӑварчӗ инкеке— 
Хур турӗ ҫӑхавпа?»— 
«Ун пек тус-пӗлӗш ҫукчӗ ман, 
Мана вӗсем нихҫан сутман — 
Куҫ хупрӗҫ хуйхӑпа». 
! 

«Тен, хӑвӑн пӗтӗм килйышна, 
Ҫумри чи ҫывӑх юлташна 

Асатрӑн масара?»—' 
«Мӗн юратни тӗп пулчӗ ман, 
Анчах эп хуҫӑлса анман — 
Тӳсейрӗм йывӑра». 

«Тен, эсӗ чыс-хисеп чури? 
Хӑвна хур тунӑшӑн юри 
Халь тавӑрасшӑн, тен?»— 
«Ыр ятӑм пӗтрӗ тӗппипе, 
Ҫапах та тӳсӗп пӗтӗмпе — 
Тӑван ҫӗршыв тесен». 

«Тен, хӑв ятна варланӑран, 
Сӑлтавсӑрах хурланӑран 
Ҫӳретӗн ют ҫӗрте?»— 
«Ӑн тив, хурлаччӑр хӑр та хар, 
Ҫӗршыв ешертӗрччё хастар — 
Курам мӗнпур терте. 

Ҫунтарчӗҫ ман ҫӗршывӑма, 
Салатрӗҫ ман халӑхӑма 
Хаяр ҫапӑҫура. 
Юратнӑ халӑх тертленни, 
Тӑван кил-ҫуртӑм кӗлленни 
Ҫурать ман кӑкӑра». 



ЁМЁТ 

Эсӗ юратсан — 
Парӑттӑм чуна, 
Танлӑ ӗмӗте татӑп шеллемесӗр; 
Пӗтём ӑс-хала ним ӳпкелешмесӗр 
Кӳрӗттӗм сана — 
Эсӗ юратсан. 

Эсӗ юратсан — 
Ҫаврӑнӑп ҫулҫа, 
Пулӑп эп турат, йывӑҫ пулӑп, ӳсӗп; 
Ҫунӑп ҫиҫӗмпе, сив хӗле те тӳсӗп, 
Шӑнӑп хӗл каҫа — 
Эсӗ юратсан. 

Эсӗ юратсан — 
Пулӑп та вулкан, 
Хӗрлӗ ҫулӑмпа ҫунӑп-ҫулӑмланӑп; 
Пытарса хуйха, канӑҫсӑр хумханӑп, 
Пулмӗ хуплакан — 
Эсӗ юратсан. 

Эсӗ юратсан — 
Чунӑм тухсанах, 
Каялла пама эп тархаслӑп-ыйтӑп; 
Хӳхӗм сӑн курсе, эп упрайӑп, тытӑп, 
Парӑттӑм санах — 
Эсӗ юратсан. 

э л и а с л е н р о т 
(1802—1884) 

к а л е в а л а 
I 

ЮРАҪСЕН АМАРТАВЁ 
I 
Вяйнямейнен хуравларё: 
«Эс мана парӑнтараймӑн 
Хӗҫӳпе те, ӑсупа та, 
Сӑннупа та, ултавпа та. 
Санпала ҫапах та, йёкёт, 
Хӗҫ тытса эп ҫапӑҫмастӑп». 
Еукохайнен, тӑнласассӑн, 
Кутӑнлашрӗ те шӑл ҫыртрӗ , 
Тарӑхса пуҫне вӑл усрӗ, 
Ҫаплалла сӑмах каларӗ : 

«Кам хӗҫпе тухма шутламӗ , 
Аманмашкӑн та шикленӗ , 
Юррӑмпа ӑна тухатӑп, 
Пулӗ вӑл сысна пек выльӑх. 
Вӗсене салатӑп ярӑп, 
Тӗрлӗрен ҫӗре пытарӑп, 
Тислёкпе варалӑп-сӗрӗп, 
Витене хупса тӑратӑп». 

Вяйнямейнен та ҫилленчӗ, 
Ҫиллинчен вӑл намӑсланчӗ . 
Вӑл хаяррӑн юрламашкӑн 
Авалхи юрра пуҫларӗ , 
Ачапчасенне тиркерӗ , 
Сар хӗрсен шӳтне сивлерӗ , 
Ар юрри янратрӗ хыттӑн. 

Янкӑссӑн ҫӗкленчӗ юра — 
Кӑпӑкланчӗ кӳлӗ шывӗ, 
Таврари ҫӗр чӗтӗрерӗ, 
Пӑхӑр ту тӑрри силленчӗ, 
Чул тусем икке пайланчӗҫ... 

Чарӑнмарӗ Вяйнямейнен — 
Майӗпен Еукохайнен 
Шурлӑха пута пуҫларӗ : 
Пӗҫ таран вӑл лакрӗ ларчӗ , 
Пилӗкӗ таран та ҫитрӗ, 
Акӑ мӑй таран вӑл путрӗ. 



ЛОУХИ САМПО Ш Ы Р А Т Ь 

Лоухи, Похьола ҫӗрӗн 
Аслӑ пуҫлӑхӗ — ват карчӑк, 
Ват ҫынна йӑтса тӑратрӗ , 
Кимӗ ҫывӑхне ҫитерчӗ, 
Ун хӳри ҫине вӑл лартрӗ , 
Кӗсменне вара хӑй тытрӗ , 
Авӑсса пыма вырнаҫрӗ . 
Тӗксӗм Похьола ҫӗршывӗн 
Ҫыранне ҫитсе ансассӑн, 
Ют ҫынна пӳрте вырттарчӗ . 

I 
Ытлӑ-ҫитлӗ тӑрантарчӗ , 
Тумтирне типмешкӗн ҫакрӗ : 
Пайтахчен малтан чӳхерӗ, 
Ват ҫынна шавах йӑпатрӗ . 
Кӗҫ ӑна чиртен вӑл чӗртрӗ . 
Халсӑр ҫын вӑй хушрӗ — тӑчӗ , 
Унпала калаҫрӗ карчӑк: 
«Тӗксӗм ҫырана тухсассӑн, 
Тинӗс хӗрринче мӗскершӗн 
Макӑртӑн эс, Вяйнямейнен?» 

Аслӑ, ватӑ Вяйнямейнен 
Карчӑка ҫапла каларӗ : 
«Хам ҫӗршывӑма пӑрахрӑм. 
Ҫичӗют ҫӗрне эп ҫитрӗм, 
Ют кил-ҫурт умне уттартӑм, 
Алӑкӗ умнех ҫывхартӑм. 
Хурланма ҫеҫ пӳрнӗ ӗнтӗ 
Малашне мана пӗр вӗҫӗм. 
Йывӑҫсем кунта сӑхаҫҫӗ , 
Лӑс йӗппи чикет хаяррӑн, 
Хӑваларӗ йӑрӑс хурӑн, 
Ҫӳҫисем ҫапаҫҫӗ вирлӗ . 

Сухаланӑ пултӑр хирӗ — 
Умӑмра кӗтет ют алӑк». 

Лоухи, хуҫа-тухатмӑш, 
Ҫаплалла вара каларӗ : 
«Ан кулян эс, Вяйнямейнен! 
Тунсӑхна снрсем, Уваниолайнен! 
Пурӑнӑн кунта эс чаплӑ : 
Сывӑ , тутӑ та хаваслӑ . 
Ҫи — лосось ҫиес килсессӗн, 
Ҫи сысна ашне те эсӗ». 

Килӗшмерӗ Вяйнямейнен, 
Карчӑка ҫапла каларӗ : 
«Пӗр ҫинчен ӗҫсессӗн те, 
Шывӗ тутлӑ-ҫке килте. 
Ылтӑн савӑтран-и пулӗ — 
Тутлӑ мар ҫичютӑн пылӗ». 



я н к а с п р о в и ч 
(1860—1926) 

«ЧУХАНСЕН К Ё Н Е К И Н Ч Е Н » 

XIV 

Тата, тӳррипе каласассӑн, 
Хыпмастӑп вилесшӗн питӗ. 
Мӑн ҫулпа е сукмакпа-и — 
Хӑех ман пата вӑл ҫитӗ. 

Вара чӑркӑшмасӑр ӑнкарӑп, 
Кам тавлашса ӑнлантарӗ : 
«Кмрек те ӑҫта чавсан та 
Виле шӑтӑкне—пурпёр мар-и?..» 

Ҫапах та вилмешкӗн тивӗ, 
Вӑл кун ҫитессе туятӑп. 
Утӗм валли пёр-пёр вырӑн 
Тупмашкӑн сиртен ыйтатӑп. 

Тӑванӑм-пӗтенӗм, тус-йышӑм, 
Тархасшӑн, ан манӑр эсӗр: 
Ман мӗскӗн ӳтшӗн, чӑнах та, 
Чӑрмавлӑ ан пулӑр виҫесӗр. 

Мана тупӑка хурсассӑн, 
Л а в ҫине хуллен лартӑр . 
Пехиллӗн чун илнӗскершӗн 
Л а в кӳмерен кая мар-тӑр. 

Хамшӑн тата теприншӗн — 
Пурӑннӑн икӗ ӗмӗр — 
Л а в ӑ м чаплӑн та сумлӑн 
Хускалтӑр кайтӑр, туссемӗр. 

Эп ырӑ куна ӗмӗтленнӗ , 
Ҫёрте кёмёл сывлӑм ҫуталтӑр, 
Ҫав вырӑнтах иркӳлӗм 
"Гарӑн шӑтӑк, ай, алтӑр. 

Пит ырӑ тӑвӑттӑр маншӑн — 
Мана кирлӗ мар урӑх вырӑн. 
Ҫыр хӗрринче шывӗ кӗрлӗ , 
Хуралҫӑ пек туйӑнӗ ыррӑн. 

Хӗвел хӗртсе пӗҫертетчӗ, 
Ҫыранӑн хӗрри сакӑлтакчё. 
Унта эпё тӑтӑш сӑнаттӑм: 
Шыв шавласа тулашатчё. 

Тен, ҫул хёрринче кӗтес тупӑр,— 
Ах, ёмӗтём ман мӑнаҫлӑ . 
Ӳкен ҫӑлтӑра тытаттӑм 
Кунта эпӗ ирлӗ те каҫлӑ . 

Манран йӑлӑхман пулсассӑн, 
Сирён пурах-тӑк и р ӗ к — 
Ман тӑпрам ҫине лартӑр 
Ик чӑрӑш та икӗ ҫирӗк. 

Вёсем калаҫма пуҫласассӑн, 
Нимрен те ытла савнаттӑм: 
Асамлӑ сӑмах е сасӑ — 
Уншӑн вилсех каяттӑм. 

Турӑ мана пӑрахӑҫ тӑвӗ — 
Пулӑп тӑпра вӑраххӑн. 
Пурӗпӗр эпӗ шанатӑп: 
Туррӑм, чуна пӑрахмӑн. 

Тен, ҫавна май ирёк парӗ 
Хӑшпӗр чухне таврӑнмашкӑн — 

Ҫак хирпеле ҫул тӑрӑх 
Тэтах курса ҫаврӑнмашкӑн. 

Тӑпрам ҫине вара ҫитёп. 
Ҫӳл ҫирӗк ӑшшӑн-ӑшшӑн 
Ешӗл чӑрӑшпа калаҫӗ , 
Тайӑлӗ ачашланасшӑн. 

Хам элчелрен иртеймесӗр 
Пурпӗр внлессӗм умра-тӑк, 
Эпӗ сиртен тархаслатӑп 
Ыраш ҫӑкӑрне пӗр татӑк. 



а л е к с а н д р б л о к 
(1880—1921) 

* * * 

Эсир, чухӑнскерсем, 
телейсӗрсем. 

Лир 

Ах, мӗн тери йёри-тавра 
Ҫил-тӑвӑл тулашать хаяррӑн, 
Хупларӗ ҫумӑр хуп-хура, 
Р1ӑлтах шӑнса кӳтме пултарӑн. 
Хӑрушӑ каҫ! Ҫил шӑхӑрать. 
Кил-ҫуртсӑр ҫынсене шеллетӗп. 
Мана ҫак туйӑм йыхӑрать 
Тухса чупмашкӑн сӗм-ҫӗрле те. 
Сиресчӗ урнӑ ҫумӑра. 
Ҫын асапне пӗрле пайласчӗ! 
Ах, мӗн тери йӗри-тавра 
Ҫил ачисем паян шавлаҫҫӗ! 

* * * 

Эпир пӗрлеччӗ санпала.. . 
Пӑлханчӗ каҫ, тӑмра юрлатчӗ... 
Манпаччӗ эсӗ чунпала, 
Илемленсе сӑну пыратчӗ... 
Шаркарё шывӗ ҫырмара, 
Пикем, ытарлӑн йӑл кулаттӑн. 
Тӑмра сас пачӗ чунӑмра, 
Эс чуптӑвасшӑн ӑнтӑлаттӑн.. . 

Ф А Б Р И К А 

Сар тӗслӗ ун чӳречисем. 
Каҫ п у л с а н а х — к а ҫ пулсанах 
Хӑлтӑртатаҫҫӗ болчӗсем, 
Ҫынсем сырнаҫҫӗ хапхана. 

Хапхи хупах, кӗрнеклӗскер. 
Хӳме ҫинчен — хӳме ҫинчен 
Пёр хураскер, хускалмискер, 
Шутлать ҫынсен шутне темччен. 

Илтетӗп ҫӳл ҫуртран йӑлтах: 
Сасси ун хытӑ , тӑкӑска; 
Чёнет авмашкӑн ҫӗр хута 
Тертие ӗшеннӗ шӑмшака . 

Кӗрет те халӑх саланать, 
Темскер йӑтать вӑл чӑптапа. 
Сар чӳрече хуҫи савнать 
Улталанишён йӳн хакпа. 

САПКА Ю Р Р И 

...Ҫӑлтӑр чӗлтӗр хӗм сапать. 
Шӑнкӑр шыв сиксе чупать. 
I 
Пӑхрӗ уйӑх пӳлӗме, 
Хушрӗ тӗлӗк тӗлленме: 

«Ҫыврӑр, ҫыврӑр ҫӗрӗпе, 
Вӑратать гшччем ирпе. 

Ун тумтирё ылтӑнран, 
Кӗмӗлтен тумтирӗм ман... 

Каҫ пулать — пиччем ҫыврать, 
Вал мана вӑййа ярать. 

Пуҫлӑп та юмах яма — 
Тытӑнӑн ыйхӑлама. 

Ҫӳрёр тутлӑ тӗлӗкре, 
Эп сыхлатӑп халь сире... 

Каҫ. пулсассӑн, ачасен 
Ҫывӑрмалла мён ирччен...» 

.* * * 

Пурӑнӑҫ карапӗ 
Ларчӗ ӑшӑха . 
Кӑшкӑрать рабочи — 
Хупланать хӑлха. 
Юра та шӑй-шайлӑх 
Шыв инҫетёнче. 
Сӑр сӑхманлӑ паттӑр, 
Ав, карап ҫинче. 
Вӑл руле хускатрӗ , 
Карчё парӑса. 
Пакурне пӑрахрӗ , 
Тӗкрӗ вӑй хурса. 
Хай карап тапранчӗ , 
Хӗрлӗ йёрлӗскер. 
Юхайса юлайрё 
Чӑпаркка ҫурт-йӗр. 
Ав карап ӑсанчӗ , 
Савнӑҫлӑн ишсе. 
Ҫук, пире, тӑванӑм, 
Каймӗ вӑл илсе. 

.* * * 

Юр айӗнче питӗ тертлӗччӗ 
Хӗл каҫиччен ҫывӑрма... 
Шӑннӑ ҫёре плуг чӗлтерёччё — 
Вӑйӗ ҫитмест хайӑрма! 

Сывлӑмлӑ ир шӑрҫалантӑр-и — 
Утӑпӑр улӑх енне... 
Ҫивӗч ҫава вёл! вылянтӑр-и — 
Ҫулӑпӑр ун утине! 

Йывӑр хапха ёнтӗ уҫӑлнӑ! 
Сиплӗ ҫил кӗчӗ пӳрте! 
Хурлӑх юррин ури хуҫӑлнӑ — 
Савнӑҫ вёрет халь пирте! 

* * * 

Пӑшӑлтатрӗ асамлӑ тута, 
Ёнтрӗкре эсӗ чупрӑн сада, 
Тӑкрӑн шурӑ чие чечекне, 
Янратса яш чӗрӳ саламне. 
Унтанпа кунсерен, каҫсерен 
Асӑмра варкӑшса эс ҫӳрен, 
Шур чечекӗн шӑрши пуҫ ҫаврать, 
Ҫут пӗве хӑй патне йыхӑрать, 
Янкӑр тӑрӑ каҫсем ҫывӑха 
Ҫывхартмаҫҫӗ хуйханнӑ ыйха. 

• Р У С Ь г 

Эс тёлёкре те тёлёнтермёш. 
Эп сёртёнмёп сан тумтире. 
Ҫак вӑрттӑнлӑх ыйха вёҫтермӗ 
Ҫывратӑн, Русь, тёлӗкӗмре. 

Сана шывсем пиҫиххиленӗ, 
Хуила тӑраҫҫё чӑтлӑхсем. 
Шурлӑхсене тӑрна иленнё, 
Асамлӑ , тӗксӗм — куҫусем. 

Кунта ҫӗр те пӗр тӗрлӗ халӑх. 
Вёсем ҫёршыв талккишёнче 
Карталанаҫҫё пёр хаваллӑн 
Каҫхи ҫунан ял ҫутинче. 

Кунта тырпулӑ ӑрӑмлаҫҫӗ 
Арӑмҫӑсем, пӗлӳҫӗсем. 
Юр юписем ҫинче выляҫҫӗ 
Усалсемпе тухатмӑшсем. 

Кунта пӳрте тӑман витейӗ, 
Ҫурт ҫунатти таран ҫуса. 
Хаяр тусне таврасчё тейё — 
Хёр ларӗ ҫӗҫӗ хӑйраса. 

Кунта ҫул-йӗр ырхан выртать-и 
Вӑл тӳснӗ ҫыннӑн асапне, 
Турат ҫинче ҫил шӑхӑрать-и — 
Юрлать аваллӑх халапне... 

Тӗлӗкӗмре ҫапла куратӑп 
Ҫуралнӑ ҫӗрӗм юрлӑхне. 
Ун ҫӗтӗк тумӗпе упратӑп, 
Хуплатӑп чун ҫаралӑхне. 

Ҫёрле кичем сукмак йӗрлетёп 
Вилтӑприсем патне ҫитме, 
Масар ҫинчех эп ҫёр ҫёрлетӗп, 
Юрлатӑп юррӑм-кёввёме. 

Кам кӑмӑлне шӑранчӗ юррӑм, 
Мёнле хёре чун саврӗ ман, 
Мёнле турра чунган тав т у р ӑ м — 
Ана эп хам та тавҫӑрман. 

Сып-сыв чунна чуччу сиктертёы, 
Русь, эсӗ хӑв чӗрҫӳ ҫинче. 
Таса тытса, хальччен ҫитертӗн 
Ана кунҫулӑн тертёнче. 

Ҫак вӑрттӑнлӑх ыйха вёҫтермӗ— 
Ҫыврать-ха Русь тёлӗкӗмре. 
Вӑл тёлӗкре те тёлёнтермёш. 
Эп сёртёнмёп шур тумтире. 



# * * 

Сӑнна чип-чиперех паллатӑп, 
Пёрле тӳр килнён пурӑнма. 
Кмлте, унта-кунта пулатӑп — 
Черчен мӗлкӳ тухать ума. 
Шак-шак утса хыҫран пыратӑн, 
Аҫта кёрем — унта ҫӳрен. 
Эс мар-и вӑл мана шыратӑн, 
Ялан йёрлетён каҫсерен? 
Эс мар-н вӑл вӑштах иртетӗн, 
Эп алӑкран пуҫ чиксенех? 
Ҫӑп-ҫӑмӑл куҫ курми ҫётетён, 
Тин ҫеҫ ыр тёлӗк пӗтнёнех. 
Шутлатӑп: эсӗ-ши ларсаттӑн 
Йӗтем леш ен маеар ҫинче? 
Шур ҫитсӑ тутӑрпа пырсаттӑн, 
Пуҫ тайнӑччӗ тӗм умӗнче. 
Эп ҫывхараттӑм — шав ларайрӑн, 
Эс утрӑн — эп умна ҫитсен, 
Шыв хӗррине анса юрлайрӑн. 
Сан ҫепӗҫ сассуна илтсен, 
Чансем сас пачёҫӗ нумйййӑн, 
Эп йӗтӗм, кӗтрӗм ҫул ҫинче. 
Чансен кӗвви шӑпланнӑ майӑн 
Сассу та йӑнрӗ леш енче. 
Самант — хайхи мӗнпурӗ иртрё, 
Тутру вӗлтлетрӗ ҫухалса. 
Ҫапах пёлетӗи тертлёх витёр 
Сана татах тӗл пуласса. 

Пехил сана, ман иртнё кунӑм, 
Кётмен кунтан эп ыррине. 
Мён чул-шн эс юратрӑн, чунӑм, 
Мён чул-шн, ӑсӑм, ҫунтан эс? 

Хыҫа йӳҫеккён йёрленсен те 
Телейёмпе асанӑм ман, 
Пёччен юлса ҫунма тнвсен те, 
Хам ҫуттӑма эп хавшатман. 

Ҫён туртӑмпа-и хён кӑтартрӑм — 
Каҫар. Ш ӑ п а м ӑ р — пёр пулма. 
Сӑнарунта кӑна ӑнкартӑм 
Ягне пама ҫук туйӑма. 

Пӑхатӑн-и эс куҫ илмесёр — 
Шур юрлӑ каҫ сив тёттёмре 
Хӑй ҫулёнчен пёр сикленмесёр, 
Пӑлханчӑклӑн тапать чёре. 

.* * * 

Кун мар-ҫке кун, ҫул мар-ҫке ҫулӗ 
Ҫак выҫӑ, чирлӗ пусмӑрта, 
Уй-хир хӑҫан-ши тулӑх пулё, 
Хӑҫан лӑш сывлӗ халӑх та? 

Ҫу ҫитнӗн сӗрёшет пур курӑк, 
Пёр лӑпланать, пӗр ухӑнать. 
Ҫёрле те ун хуйхи ҫук урӑх — 
Чечекленесшӗн хумханать. 

Ҫак ҫӗр племён чапӗ — халӑх, 
Чи хитререн те вӑл хитре. 
Эпир те ирёк сывламалӑх 
Ҫу кунё ҫитетех пӗрре. 

Ҫ Е Р Е М Л Ё Х Р Е 

Янках курнать вӑрманё, 
Тӳпе те янкӑрах. 
Уй-хирӗн те йӑранё 
Халь ӗнтӗ хурарах. 
Ҫеремлёх те вӑраннӑ —-
Шӑв-шавё хытӑрах. 

Килет иккен ҫур кунӗ, 
Хӑй ӑҫтарах тата? 
Янрав тӑрать ун-кунӑн, 
Тен, вӑл йӑнкӑртатать? 
Ҫук, ҫук, шыва чун кӗнӗ, 
Васкать, шӑнкӑртатать. . . 

.* * * 

Эсӗ манӑн сукмакӑм ҫинче 
Питӗ ҫивӗччӗн, питё хӳхёммён тӑратӑн, 
Анчах питё ырнӑн курнатӑн, 
Шав хурлӑх ҫинчен калаҫатӑн, 
Вилём-ҫӗтӗм ҫинчен шухӑшлатӑн, 
Никама та еавмастӑн, 
Хӑв чуну илемне уямасӑр т ӑ р а т ӑ н — 
Сана кӳрентерёп-и ҫак самантра? 

Ах, ҫук! Хусах-пусах мар эпӗ, 
Суеҫӗ те мар, вёҫкён те мар, 
Пӗлӗпин эпё темён те, 
Шухӑшлӑ ҫӳрёпин эпё мён ачаран, 
Шухӑшлӑп хамӑн ёҫём ҫинчен ҫеҫ ялан, 
Ҫыравҫӑ-ҫке эпӗ, 
Пурин ҫинчен те тӳррён калакан, 
Чёрё чечекён пылне илекен. 

Эсё хурлӑх ҫинчен темён чул каласан та, 
Пуҫламӑш-пӗтмӗш ҫинчен темён чул 

пуҫ ватсан та, 
Халё эсё вунпиллёкре ҫеҫ теетӗп пурёпёр. 
Ҫавӑнпа та сунатӑп сана 
Ахаль этеме юратмашкӑн. 
Вӑл этем ҫӗрпеле пёлёте юратать — 
Ҫӗрпе пӗлӗт ҫинчен 
Рифмӑласа е рифмӑламасӑр 
Юптарса ҫырнинчен хытӑрах. 

Чӑнах та, савӑнӑттӑм саншӑн, 
Мён-ма тесен — юратакан кӑна 
Этем ятне илтмешкӗн тивёҫлё. 

.* * * 

Ах, мӗн тери пиртен кулаттӑр, 
Чунтан сивлеттӗрччӗ пире! 
Тӳлек сӑвӑпалах пит паттӑр 
Эпир питленӗччӗ сире. 
Эпир ҫапах та улшӑимастпӑр, 
Сире савса, шанса тӑрса 
Сӑваплӑ кӑмӑл упраса, 
Тупа тунисене манмастпӑр... 
Елӗкхиллех ансат ҫул-йӗр, 
Вёрет-ха пурнӑҫ шӑплӑхра та. 
Кулӑсӑрах, ёненмӗсёр, 
Ан вулӑсӑр сӑввӑмӑра та: 
Ҫёр айӗнче шавла-шавла 
Шыв юхнине унта хайланӑ . . . 

Астӑвӑр, Тютчев та каланӑ : 
Ан чӗн, сыхлан, пытар шали 
Чи хаклӑ шухӑш-кӑмӑла... 

4 * * 

Каллех — яш чухнехи хавал, 
Вӗрет вӑй-хал, эс чӑрсӑр майсӑр... 
Анчах татах телейсёр халь, 
Пурнан вӑл ҫитессе шанмасӑр! 

Ирттер инкеклӗ вӑхӑта, 
Терт витӗр вирхӗн куҫкӗретён. 
Ун витёр чёррён тухӑн та — 
Ку саншӑн туйӑнӗ кӗтретӗн. 

Пёлсе эс тӑрӑн ӳлӗмрен: 
Иккен телей кирлех пулман-мён, 
Шух ёмӗте ҫитме пӳрмен, 
Тёрекӗ нумая пыман-мён. 

Хайлавҫӑ савнӑҫӗн курки 
Кӗҫех тулать те тӑкӑнать-мӗн, 
Сан мар халь, пирён — пур пекки, 
Тёнчепеле йӑлт ҫыхӑнать-мён. 

Иӑл кулӑпа ҫеҫ хӑш чухне 
Асилён, ҫён куҫпа хакланӑн, 
Эпир телей тесе шутланӑ 
Черчен ачалӑх ёмётне! 

I 
* * * 

Илемлӗччӗ , ҫамрӑкчӗ вӑл ун чухне, 
Мадонна пекех вал тасаччё. 
Йӑл ҫутӑ тёс витнёччӗ ун сӑн-питне. 
Чёрем шар! ҫурлас пек тапатчё!.. 

Сенкер инҫет евӗр вӑл канлӗ-тӳлек, 
Ҫывран акӑш пек курӑнатчӗ . 
Кичемлӗх, тен, пуснӑччӗ-и, кам пӗлет... 
Чёрем шар! ҫурлас пек тапатчё!.. 

Юрлатчҫ-и вӑл юратуллӑ юрра — 
Вӑл манӑн ӑшра та янратчӗ . 
Анчах вылямастчё-ха юнё унра... 
Чёрем шар! ҫурлас пек тапатчё... 

* * * 

Каллех чёрем кӳтет шӑнса, 
Сивве пӑхмасӑрах утатӑп, 
Пёччен юратӑва упратӑп, 
Ҫын ҫук ҫёрте ҫынна шанса. 

Анчах та ҫиллӗм ҫёкленет, 
Чунра вӑй илчӗ курайманлӑх. 
Хисеплёх е сума суманлӑх 
Ҫын куҫёнче ӳкерёнет? 

Йыхӑрччӑрин: Поэт, тӑхта! 
Сан хӳхём хӑтлӑха килесчё! 
Ҫук! Шар сивве тӳссех вилесчё! 
Ҫук — хӑтлӑх! Ҫук вӑл — канӑҫ та! 

3. Геннадий Юмарт. 



.* * * 

Тулта йӑскӑн ҫумӑр та пылчӑк, 
Пёлместӗн — мён-ма хуйхӑрас. 
Кичемлӗх, йёрессӗм те килчӗ, 
Мёскер ӗҫлесе вӑй хурас? 

Сӑлтавсӑр сём-тунсӑх хупларӗ , 
Тухмаҫҫӗ пуҫран шухӑшсем. 
Тен, хӑйӑ чӗлсе купалар-и? 
Лартам сӑмавар, вӗретем. 

Тен, чей мухмӑрне чӗртнӗ майӑн 
Мӑрт-март эп калаҫӑп санпа — 
Тен, эс ыйхунтан уҫӑлайӑн, 
Сасартӑк ҫитен савнӑҫпа. 

Атя тахҫанхи пек ӗҫер-и? 
Пурнар ерипен те кал-кал! 
Вара, тен, хуйха та вӗҫтерӗ 
Чейпе хёрӳленнӗ хавал! 

114 



Тарӑнрах пытарса тӑпра витӗҫ, 
Курӑк ӳсӗ, ӑна хупласа. 
Инҫетрен те ҫӳлтен сасӑ ҫитӗ: 
Ҫумӑр ҫӑвӗ таҫта чашласа. 

Нимӗскер те тек ыйтмӗ ҫын чунӗ, 
Сирмӗ хӑйӗн тӳлек ыйхине. 
Лӑпкӑ сасӑ хускатӗ кӗр кунӗ, 
Вӗркӗш сасӑ ярать ҫуркунне. 

Хуйхӑ ҫук: ӗнтёркке сасӑ ӗнтӗ 
Палӑртмасть савнӑҫа, тунсӑха. 
Юрату, уйрӑлу тертӗнчен те 
Пулӗ тупӑк хӑми сыхлӑха. 

Васкама кирлӗ мар. Хӑтлӑ вырӑн. 
Хак пама та май пур мӗнпурне — 
Пурӑнуҫӑн йӗркесӗр те ыррӑн 
Ҫын ӑс-халӗ мӗн-мӗн курнине. 

с е р г е й е с е н и н 
(1895—1925) 

* * * 

Шура йймйкйма 

Ҫӗр ҫинче эп иртсе ҫӳрекен ҫеҫ, 
Ӑшшӑн алӑ сӗлтсемччӗ мана. 
Кӗрхи уйӑх шевли те пикенчӗ 
Лӑпкаса йӑпатмашкӑн чуна. 

Пуҫласа уйӑхпа ӑшӑнатӑп, 
Пуҫласа ӳт-пӗве сулхӑн мар. 
Ҫӗнӗрен чӗрӗлетӗп, шанатӑп 
Иртсе кайнӑ юратӑвӑма. 

Хӑйӑрпа тӑварланнӑ тӳремлӗх, 
Тепӗрин хӗрлӗхне таптани, 
Хӑшпӗрне илентернӗ кичемлӗх — 
Акӑ мӗншӗн ман ӑшӑм ҫунни. 

Ҫавӑнпа шухӑш ҫук пытармашкӑн 
Пёччен мар, уйрӑм мар — иккӗне 
Пёр пек кӑмӑллӑн, ӑшшӑн, ачашшӑн 
Ҫёршыва юратма тивнине. 

« П Е Р С И К Ё В В И С Е М » ЯРАМРАН 

* * * 

Тин лӑпланчӗ тахҫанхи суранӑм — 
Минреместӗп ӗнтӗ эрехпе. 
Эп хама сиплетӗп Тегеранӑн 
Ытарми сенкер чечекӗпе. 

Чыслӑ кӑтартасшӑн чайханаҫӑ 
Вырӑс умёнче чайханине — 
Хӗрлӗ чей сӗнмешкён ҫунатланчӗ 
Шурӑ эрехне лартас чухне. 
I 
Эй, хуҫа, ан хыпӑн сӑйламашкӑн, 
Сан пахчу тулли ӗлккен ҫеҫке. 
Ахаль мар мана куҫ хӗсрӗ ӑшшӑн, 
Чатӑрне сирсе, пӗр чиперкке. 
I 
йытӑсем пек сӑнчӑрта тытмаҫҫӗ 
Хӳхӗм хӗрсене халь Раҫҫейре. 
Чуптуса илмех укҫа сунмаҫҫӗ — 
Вӗренсе ҫитен ҫӗҫӗсӗрех. 

Ку хёре — утти ҫӑп-ҫӑмӑл, ҫепӗҫ, 
Шуҫӑмран вӑл илнӗ хӑй сӑнне — 
Хороссан шальне парнелӗп эпӗ. 
Парӑттӑм Ширазӑн кавирне. 
I 
Ҫӑрарах, хуҫа, чей тултарсам-и, 
Кӑмӑл ҫук паян суйса тӑма. 
Хамшӑн халь сӑмах тытатӑп хам эп, 
Саншӑн хал ҫитмест сӑмах тытма. 

Эс ан хыпӑн алӑкна сӑнасшӑн, 
Тупӑнӗ пахчун та калитке... 
Ахаль мар мана куҫ хӗсрӗ ӑшшӑн, 
Чатӑрне снрсе, пёр чиперкке. 



Ыйтрӑм, улшуҫа курса, паян эп 
(Тенкёшён илет вӑл ҫур туман) : 
Лалӑна персла епле-ши манӑн 
«Чун савни» тесе чӗнес чунтан? 

Ыйтрӑм, улшуҫа курса, паян эп 
Лёп ҫилтен, Ван хумёнчен хуллен: 
Лалӑна епле калас-ши манӑн, 
«Чуптӑвар» тесе чёнес килсен? 

Ыйтрӑм улшуҫран татах паян эп, 
Пусарса именчёклё чуна: 
Л а л ӑ н а епле калас-ши манӑн, 
«Чунӑмҫӑм» тесе чёнес ӑна? 

Хай кӗскен каларӗ , тӑнласассӑн: 
Калаҫмаҫҫӗ юратни ҫинчен, 
Юратсан — сывлаҫҫӗ вӑрттӑн, ассӑн, 
Куҫунта ҫунать ахах-мерчен. 

Чуптӑву ҫинчен мӗнех пӗлтерӗ?— 
Унӑн ячӗ ҫук масарсенче. 
Кӗлчечек шӑрши вӑл калӗ , терӗ, 
Ҫеҫки пек ҫунса тута ҫинче. 

Юрату-и ҫӑмӑллӑх ҫеҫ парӗ?— 
Пурте пулӗ: савнӑҫ та синкер. 
«Чунӑмҫӑм» тесе чӗнме пултарӗ 
Чатӑра сирсе ывӑтнӑскер. 

• • * 

Шаганэ, Шаганэм-Шаганэ! 
Эп хам ҫурҫӗр ҫынни пулнӑран-ши, 
Уй-хире асилме хапӑл саншӑн,— 
Уйӑх айӗн ыраш мӗнлине. 
Шаганэ, Шаганэм-Шаганэ! 

Эп хам ҫурҫӗр ҫынни пулнӑран-ши, 
Ҫурҫёр уйӑхӗ-ши пысӑкран — 
Чаплӑ пултӑр Шираз тем таран, ' 
Ҫитмӗ анлӑ Рязань ҫӗрне маншӑн. 
Эп хам ҫурҫӗр ҫыннн пулнӑран-ши? 

Уй-хире асилме хапӑл саншӑн. 
Ырашран илтӗм ҫӳҫ ылтӑнне. 
Явала хӑть ӑна пӳрнӳне— 
Ыратни ним те туйӑнмӗ маншӑн. 
Уй-хире асилме хапӑл саншӑн. 

Уйӑх айён ыраш мӗнлине 
Ман кӑтра ҫӳҫӗмрен тавҫӑр эсӗ. 
Ашшӑн кул та шӳтле, ыр пикеҫӗм, 
Аса ҫеҫ ан илтер ун чухне 
Уйӑх айӗн ыраш мӗнлине. 

Шаганэ, Шаганэм-Шаганэ! 
Ҫурҫӗрте те пурнать хӳхӗм хӗр, 
Сӑнӗпе сан пекех вӑл ҫав тер. 
Тен, мана вӑл илет пуль асне... 
Шаганэ, Шаганэм-Шаганэ. 

Кӑкӑртан кӑна Саади 
Савнӑ , терён, чуптума. 
Тархаслатӑп: эс гӑхта та — 
Хал ҫитерӗп хӑнӑхма. 

Коранра каланӑ , терӗн: 
Тавӑру — тӑшмансене! 
Рязаньте-ҫке эп ӳсейрӗм, 
Пёлмӗп вӑл сӑмахсене. 

Эс юрларӑн: «Ефрат урлӑ 
Кӗлчечек хитре хёртен». 
Урӑх юрӑ хывӑп-юрлӑп, 
Тусӑмҫӑм, пуйма тивсен. 

Пӗтӗм чечеке эп ҫулӑп. 
Савнӑттӑм ҫеҫ ун чухне — 
Пуринчен те хӳхём пулё 
Манӑн савнӑ Шаганэ. 

Ан калаҫ халал ҫинчен тек, 
Пурӑнмастӑп вӗсемпе. 
Сӑвӑҫ юнӗ чун-чӗрен-тёк, 
Чуптӑватӑп сӑвӑҫ пек. 

* * * 

Пулайман нихҫан та Босфорта эп 
Ун ҫинчен ан ыйт манран, пикем 
Тинӗс куртӑм санӑн куҫунта эп — 
й ӑ л к ӑ ш а ҫ ҫ ӗ кӑн-кӑвак хумсем. 

Багдада караванпа кайман эп, 
Унталла хна-пурҫӑн турттарман. 
Хӳхӗм пёвӳпе пуҫ тай, тӑванӑм, 
Ирёк пар арку ҫинче канма. 

Е каллех-и кӗмён ӳкёте те — 
Эс илтесшӗн пулмӑн хам ҫинчен: 
Инҫетри «Раҫҫен» ятра ҫӳретёп 
Эпё чаплӑ сӑвӑҫ шутӗнче. 

Асӑмра ялан янрать хуткупӑс, 
Уйӑх ҫутатать те йыт вёрет. 
Тен, ҫитсе курма та кӑмӑл тупӑн 
Инҫетри сенкер-сенкер ҫёре? 
1 

Эп килмен кичемлӗхрен тарасшӑн — 
Курӑнмасӑр чӗнтӗн те савса, 
Ыталарёҫ ик ҫунат пек ӑшшӑн 
Акӑш-аллусем ыталаса. 

Чун тахҫантанпах шыратчӗ канӑҫ, 
Пурпёр ылханмастӑп иртнине. 
Хӳхём ҫёршыву хаваслӑ санӑн,— 
Савӑнтар, кӑтарт ун илемне. 

Ман хуткупӑс тунсӑхне сӳнтер эс, 
Усӗрт эсӗ ҫӗнӗ илемпе, 
Манӑҫа юлайтӑр ҫурҫӗр хӗрӗ, 
Ассӑн ан сывлам асилнипе. 

Босфора курман пулин ҫитсе эп, 
Калӑттӑм сӑмах тупса, ппкем. 
Пурӗпёр куҫу сан тинӗс тейӗн, 
Пӑлханаҫҫӗ кӑн-кӑвак хумсем. 

Сывлӑш сенкер те тӑп-тӑрӑ , 
Иӑвӑ чечеклӗх тӳремӗ . 
Утӑн та утӑн ҫул тӑрӑх — 
Сар пушхире ҫул ҫитеймӗ. 
Сывлӑш сенкер те тӑп-тӑрӑ . 

Сан умӑнта ешӗл улӑх, 
Улӑх сад пек ҫеҫкеленнё. 
Е тупалак-и тӗл пулё — 
Эс чуптумашкӑн кукленӗн. 
Сан умӑнта ешӗл улӑх. 

Шӑппӑн сас-чӳ ҫеҫ хускалтӑр 
Ҫепӗҫ юрлать пек Саади. 
Хёр куҫӗнче ҫуталать-и 
Уйӑх шевли йӑлтӑр-ялтӑр — 
Ҫепӗҫ юрлать пек Саади. 

Хӗр сассипе кам йӑпанмӗ — 
Флейта калаҫҫӗ пуль тейӗн. 
Ҫук ҫухатуллӑ телейӗ 
Хӗрӗн хӗрӳллӗ ытамӗн, 
Флейта сасси ҫеҫ илтейӗн. 

Акӑ вӑл ырнӑ ҫӳревҫӗн 
Кӗтнӗ пехечӗ те пилӗ! 
Сывлӑш чечеклӗх шӑршиллӗ 
Канлӗн сывлатӑп пӗр вӗҫӗм. 
Сывлӑш чечеклӗх шӑршиллӗ . 

122 



.* * * 

Алӑкӗсем капӑр Хороссанӑн, 
Сапнӑ кӗлчечек вёсен умне. 
Эп унти чипер хӗре куҫланӑ . 
Алӑкӗсем капӑр Хороссанӑн, 
Уҫасси пулмарӗ вӗсене. 

Сахал мар ман аллӑмра вӑй-халӑм, 
Ылтӑн-пӑхӑр тӗсӗ — ҫӳҫӗмре. 
Хӗр сасси илемлӗ те янравлӑ . 
Сахал мар ман аллӑмра вӑй-халӑм, 
Алӑк уҫаймарӑм пурпӗрех. 

Кӳрес ҫук хӑюлӑх ним усси те. 
Мӗншӗн, камшӑн юрлӑп малашне — 
Шагӑн ҫук пулсан кӗвёҫесси те, 
Уҫайман-тӑк унӑн алӑкне? 
Кӳрес ҫук хӑюлӑх ним усси те. 

Раҫҫее ҫитмешкӗн вӑхӑт ман. 
Перси! Эп санран-и уйрӑлатӑи? 
Ёмёрлӗх ӑсанӑп-ши кунтан? 
Аттесен ҫӗрне чунтан саватӑп, 
Раҫҫее ҫитмешкӗн вӑхӑт ман. 

Сывӑ пул, пикем, сыв пул, чиперём, 
Уҫайман пулин эп алӑкна, 
Эс илемлӗ тунсӑх парнелерён 
Сурсӗрте юрра хывма сана. 
Сывӑ пул, пикем, сыв пул, чиперӗм! 

.* * * 

Фнрдусин сенкер-сенкер ҫӗршывӗ , 
Манмӑн эсӗ вырӑс кӑмӑлне, 
Вырӑс пулчӗ сан чунушӑн ҫывӑх, 
Эс ӑнлантӑн унӑн тунсӑхне, 
Фирдусин сенкер-сенкер ҫӗршывӗ . 

Эс илемлӗ, эп пёлетӗп, Перси. 
Ҫурта пек ҫунаҫҫӗ чечексем, 
Савнӑ Раҫҫее асилтереҫҫӗ 
Чӗрлӗх шывё сыпнӑ чечексем. 
Эс илемлё, эп пӗлетӗп, Перси. 

Юлашки хут эпӗ ку енче 
Ырӑ шӑршӑпа ӳсёрёлетёп. 
Шаганэм, юлатӑн эс инҫе, 
Юлашки хут сассуна илтетёп 
Иывӑр уйрӑлу самантӗнче. 

Эп кайран сана-и манса кайӑп? 
Хамӑн ҫапкаланчӑк пурнӑҫра — 
Ҫывӑх ҫын-и, ют-и — эп калайӑп 
Сан ҫинчен кирек кама вара. 
Ёмӗрех сана асра тытайӑп. 

Эп шикленмӗп сан инкекӳнтен. 
Халӗ сых ятне, салхуллӑскер, эп 
Юрласа парам-и Русь ҫинчен? 
Юрласа асил мана, чиперӗм,— 
Илтён сассӑма ун кӗввинче. 

Мӑшӑр акӑш — хёрён аллисем 
Ҫӳҫӗм ылтӑнне чӑмса кӗреҫҫӗ. 
Юрату ҫинчен мёнпур ҫынсем 
Ёмёр пӗр юрра ҫеҫ кӗвӗлеҫҫӗ. 

Эпӗ те юрлаттӑм ӗлӗкрех, 
Халӗ те ҫавнах юрлатӑп эпӗ. 
Сассӑм ҫавӑнпа витӗмлӗрех, 
Ҫавӑнпа сӑмахӑм витӗр ҫепӗҫ. 

Ҫын чӗри, этем чунтан савсан, 
Ылтӑн чӑмӑркки пулса юлайӗ . 
Ашӑнаймӗ юрӑ нихӑҫан 
Пурпӗр Тегеран уйӑхӗ айӗн. 

Мӗн курма-ши тивӗ ӳлӗмрен — 
Шага вутӗнче-ши ҫунса пӗтӗп, 
Ян юрлас кунсем иртейнӗрен 
Ватлӑх май-и йывӑр эншӗх кӗтӗ? 

Хӑйне май утти чӗрӗ чунсен: 
Хӑшӗ куҫшӑн ырӑ , хӑш—хӑлхашӑн. 
Перс юрра ӑста пӗлеймесен, 
Ҫуратман ӑна Шираз таврашӗ . 

Ман ҫинчен вара сӑмахласамӑр 
Халӑх хушшинче эсир ҫапла: 
Юрлӗччӗ татах та вӑл асамлӑн, 
Пётрӗ мӑшӑр акӑша пулах, 

* * * 

«Мёншӗн уйӑх савӑк мар пӗрре те, 
Мёншён тёксӗм сӑнӗ Хороссанӑн? 
Калӑн, эп тӑван хирте ҫӳретӗп, 
Калӑн, таврана тӗтре хупланӑ». 

Кипарис ӗретӗнчен эп, чунӑм, 
Ыйтрӑм ҫакӑн пек — хыпар пуласлӑн. 
Ҫук, хурав пулмарӗ , Лала , унӑн, 
Вӑл пуҫне ҫӗклерӗ ҫеҫ мӑнаҫлӑн. 

«Мӗншӗн уйӑх ҫутатать кичеммён?»— 
Терӗм чечеке, сада тухсассӑн. 
Чечексем каларӗҫ: «Тимлесем эс, 
Кӗлчечек салхуллӑ сас тусассӑн». 

Кӗлчечек ак чӑштӑр сасӑ пачӗ, 
Кӗлчечек ак шӑппӑн сасӑ турӗ: 
«Шаганэ сан урӑх каччӑпаччӗ , 
Шаганэ сан урӑха чуптурӗ.» 

Пӑшӑлтатрӗ : «Вырӑс вӑл сисеймё... 
Чун юрлать, вӑл ирӗке иленнӗ...» 
Уйӑх ҫавӑнпа пӑхать кичеммӗн, 
Уйӑх ҫавӑнпа халь тӗссӗрленнӗ . 

Тиврӗ ултавпа инкек-асаплӑ 
Кунсене ҫав тер нумай чӑтмашкӑн. 

Пурпӗр ӗмӗр чунӑмшӑн сӑваплӑ 
Ҫӗр ҫинчҫ ҫенкер каҫа курмашкӑн. 

# * * 

Ҫӗрӗ-шывӗ савнӑҫлӑ , сенкер, 
Юрӑшӑн ята эп янӑскер. 
Тинӗс ҫилӗ, эс пулсам тӳлек — 
Шӑпчӑк шӑлана чӗнет, итле. 

Лешӗ авӑнса, итле, пуҫ тайрӗ — 
Шӑпчӑк юррине юрла пуҫларӗ . 
Тинӗс ҫилӗ, эс пулсам тӳлек — 
Шӑпчӑк шӑлана чӗнет, итле. 

Эс ача-ха, ан тавлаш, ара, 
Сӑвӑҫ мар-и эпӗ те вара? 
Тинӗс ҫилӗ, эс пулсам тӳлек, 
Шӑпчӑк шӑлана чӗнет, итле. 

Хаклӑ Гели, эс мана каҫар, 
Чечексем тӗл пулӗҫ сахал мар, 
й ы ш л ӑ н авӑнӗҫ, умна пуҫ тайӗҫ, 
Пӗри ҫеҫ сана чунтан савайӗ . 

Савӑнар эппин пӗрле чунтан 
Ҫакӑн пек хитре ҫӗрсем пуртан. 
Тинӗс ҫилӗ, эс пулсам тӳлек, 
Шӑпчӑк шӑлана чӗнет, итле. 

Ҫӗрӗ-шывӗ савнӑҫлӑ , сенкер. 
Юрӑшӑн, ан тив, эп ним шеллеменскер— 
Гелишӗн лӑс йьтвӑҫ хӳттинче 
Шӑпчӑк ытамне кӗрет чечек. 

к о н с т а н т ы 
г а л ч и н ь с к и й 

(1905—1953) 

Р Е К В И Е М ? 

Ячӗ ку сӑввӑн ултавлӑ . 
Вилтӑприсем кӑшкӑраҫҫӗ : 
«Лӑпкӑн ҫывраймӑиӑр эпёр. 
Кёрлӗ-и вӑрҫӑ таврашё — 
ыйхӑмӑр пирён килеймё. 
Вӑрҫӑ кӗрлевӗ пётмесӗр, 
эсёр киле килмесӗр, 
кёртмӗ пире Ахерон* та. 
Пулӑшё каҫӑн сӗмё. 
Уйӑх ҫап-ҫут ҫуннӑ тапхӑр 
эпёр, вилсен, пулӑ евӗр, 
ишетпёр-тухатпӑр, 
килёрсене те кёретпӗр, 
е ыратан сыв ӳте те. 
Вилём пуҫлать ашкӑнмашкӑн, 
ҫил пек ласкать йӗкӗте те. 
Виткӗчсенчен те туртатпӑр: 
мӗншӗн ларатӑр тухмасӑр! 
Эсӗр пире сивлесессӗн, 
эпӗр ылханӑпӑр майсӑр. 
Пирӗн ята-и яратӑр, 
шиклӗх сире хӑратать-и — 
эсӗр те лӑпкӑн пурнаймӑр, 
чир ачӑра аптӑратӗ . 
Нтлӗр, Европа халӑхё, 

* Ахерон—авалхн грексен мифёсенче тамӑкри «ӗмӗр-
асап юханшывӗн» ятне пӗлтерет, вилнӗ ҫынсен чунӗ 
урлӑ каҫмалла. 

ак мӗн каласшан Варшава: 
иккёленӳллё ан пулӑр, 
нишлӗх вӑл — пурнӑҫ таптавӗ . 

Паттӑршӑн пулё пуҫкӑшӑль, 
тӑнӑҫлӑх йывӑррӑн килӗ. 
Ҫӗр чӑмӑрне шуйхантарчё 
вилнӗ ҫынсенӗн йыхравӗ . 
Эпёр сиртен уйрӑлмастпӑр, 
сирёншӗн пурте хускалчӗ . 
Сталинград та Варшава 
ҫут ҫӑлтӑр евӗр ҫуталчӗ . 

Пире кирлӗ мар симфони, 
хӳхлевӗр-реквиемӗр. 
Вӑхӑт вёсемшӗн пит хӗсӗк, 
чёрришён вӑй кӳрсемӗр! 
Савнӑ ҫёр чӑмӑрӗ ҫийӗн 
ҫитӗ пуриншӗн те савнӑҫ: 
Аслӑ Реквием — вилнӗ ҫынсемшӗн, 
чёрё ҫынсемшӗн — 
чӑн-чӑн Аелӑ Канӑҫ». 

9. Геннадий Юмарт. 



б о р и с р у ч ь е в 
(1913—1973) 

« ҫ у т х е в е л е м » я р а м р а н 

1 

Аттемӗр ҫурчӗ пек халаллӑ 
пире куҫ виҫейми Раҫҫей — 
ахаль-и пирён хытнӑ алӑ 
мён ачаран савать ӗҫе? 
Тайга юрне ашса ёшеннё, 
кӑларнӑ -и ту рудине — 
йӑлтах ку хамӑр ҫӑкӑр тенӗ 
эпир хыснамӑр ҫӑкӑрне. 
Е ҫын илтмен ҫӗрте ҫӳренӗ , 
ҫарти пек пурӑнса, стройра,— 
чыс вырӑнне хурса ӗҫленӗ 
хура ӗҫе йывӑрлӑхра. 
Хӗрарӑм ӑшшине курмасӑр, 
тар юхтарса кайласемпе, 
вилес-мӗнрен те хӑрамасӑр, 
чул тусемпе, вӑрмансемпе, 
туртса тек — пурнаймасӑр унсӑр, 
ир уйрӑлса кӑвайтсенчен, 
ҫӳреттӗмӗр тискер те чунсӑр 
ҫуралнӑ ҫӗрӗмӗр ҫинче. 
Чул ту катса ҫул хывнӑ — иртнӗ, 
чӗнмен — ӳксен те юр ҫине, 
кашни ту каҫҫинех-ҫке ҫитнӗ, 
шав виҫнӗ ҫурҫӗр ҫырапне. 
Хӗлле те ӗҫлесе тарланӑ , 
кӳтсе чӗтренӗ шӑннӑран. 
Ҫук, кая мар — эпир ӑ н л а н н ӑ — 
ӗҫ вӑрҫӑри паттӑрлӑхран. 

Эпир кунта тӳссе ирттернӗ 
пёрремёш хут ҫул кӑвайтне 
поляр асса кайсан тискеррён 
чӗртмешкён йывӑр килнине. 
Анланнӑ,— ҫак асап-нушашӑн, 
ан тив, ылханӑн чи малтан, 
анчах та ҫӑмӑл мар савмашкӑн 
тӑван ҫӗршывӑма чунтан. 
Анланнӑ — алӑри ӗҫсемшӗн, 
кирлех пулсассӑн малашне, 
чӑн паттӑр вилӗмпе вилмешкӗн 
татах та хӗн пулассине. 

...Анчах та эсё инҫетре те, 
пёрремёш хут халь хуйхӑра, 
сӑваплӑ тунсӑхна пёрре те 
ан илсемехчӗ йывӑра. 
Палаткӑсем, полярӑн ҫулё— 
умнах ҫывхарччӑр — кӑвайтсем... 

Салтакӑн арӑмё пек пул эс — 
ҫаплаччӗ пирён аннесем. 
Раҫҫейӗн чиккинче ир-каҫлӑн 
сьтх тӑнӑ чух аттемӗрсем 
хуйха-уйрӑлӑва мӑнаҫлӑн 
тӳссе ирттернӗччӗ вёсем. 

2 

Ҫуллен пёрле тек ватӑлса пырсассӑн, 
тек ҫума-ҫумӑн пурӑннӑ пулсан, 
сан илемӳ ҫинчен сана юрасшӑн, 
паллах, эп суйнӑ пулӑттӑм паян. 
Эс юлӑттӑнччӗ ҫитсӑ платье вӗҫҫӗн, 
килти туфлисемпе ман асӑма; 

юнашарах пурӑннӑран пӗр вӗҫӗм 
чёнсе ҫухатмӑттӑм канӑҫӑма. 
Вара, поляр хӗл сиввине курмасӑр, 
ҫитмесёр тайгана, тусем ҫине, 
нихҫан пӗлессӗм ҫукчӗ эпӗ, ахӑр, 
эс маншӑн ҫут хӗвел пек пулнине. 
Ыратиччен шӑнса кӳтет-и алӑ 
е ӑшӑнма ҫук чух вут умӗнче — 
сана кӑна упрарӑм савӑнмалӑх 
эс инҫетрен тӗс кайнӑ куҫсенче. 
Татах илемлёрех, татах ачашшӑн 
ума эс чӗрӗ чун пек ҫывхаран, 
килен анне пек канӑҫсӑр та ӑшшӑн, 
хёр куҫ харшийӗ пёркеленнё сан. 
Ҫӗрле тӑман пӳрте юрпа витет-и, 
хёвел тухмасть-и ак паян каллех — 
эп ыйхӑ витёр сассуна илтетёп: 
«Вӑран, ыр тусӑм. Ҫутӑлса килет...» 
Пёрле ҫӳрерён ту йӑранӗ урлӑ , 
юханшывсем ҫинче пӑр тӑрӑх эс. 
Пуҫ тёлӗнче — эп ывӑнса ҫитсессён — 
ыр йӑмӑк пек ларса сӗм каҫсерен, 
сывлӑшупа ҫеҫ чуптӑваттӑн эсӗ, 
эс хураллаттӑн ыйхӑма ирччен. 
Е чунӑмри вӑй-хал пёте пуҫларё, 
поляр урса тӑратчё-и ялан — 
эп сансӑр — пёр самант та пурӑнмарӑм, 
эп сансӑрӑн — пӗр утӑм та туман. 
Ан тив, сан ҫук портретупа киленмӗп, 
ан тив, пӳлӗмӳнте пулаймӑп эп, 
савсан та урӑхла эс — эп ӗненмёп, 
сана, ҫук, никама та памӑп эп. 
Ан тив, хӗл уртӑрин асар-писеррӗн — 
сӳнме пӗлмен чух эс куҫӑмсенче, 
мана эс чун пек ҫывӑх чух, чиперӗм, 
йӑлтах тӳссе прттерӗп ҫӗр ҫинче, 

132 



3 

Халӑхри пек каласассӑн, 
тӗкӗнсех пырать кунҫул: 
хучӗ ҫ у к — т а б а к пулсассӑн, 
хучӗ пур — табакӗ ҫук. 
Ҫурҫӗрте пӗрре, мӑнтарӑн, 
инҫе тинёс ҫулӗпе 
ишнӗ май эп туртаймарӑм 
ҫумӑмра хут ҫуккипе. 
Ҫулӗ вӑрӑм. Ун ҫинчех т е к -
куҫӑм ман табак ҫинчех... 
Ҫырусем сан юрпех пек 
пулчӗҫ аллӑм айӗнче. 
Санӑн савнӑҫ, санӑн тунсӑх 
йӑлт тӗрленнӗ хут ҫине. 
Тек вула-вула астунӑ 
пулӑттӑм халь вӗсене... 
Ак туртатӑп шав, пӗрмай эп 
ирӗн-каҫӑн, ҫук чару. 
Уямасӑр туртнӑ майӑн 
юлчӗ юлашки ҫыру. 
Кӳрентерчӗ , тарӑхтарчӗ — 
калӑн, манӑн инкеке, 
шӑппӑн килчӗ, ҫумӑн ларчӗ 
тӗтӗм витӗр сан мӗлке. 
Мӗн тесе чӗнме пултартӑм 
е — хӑйса пӑхма куҫран? 
Енчӗкӗм ӑшне пытартӑм 
юлашки хутна санран. 
Ҫпл тулашрӗ-и хаяррӑн, 
ҫулӑм хыпрӗ-и ҫула — 
ҫулсерен ӑна упрарӑм, 
утрӑм эп унпа мала. 
Ҫумӑртан та хӳтӗлеттӗм, 
забойра — чул айӗнче. 

Хӑш чухне чиксе ҫӳреттӗм 
шӑрпӑкӑн йӗннийӗнче. 
Чи сӑваплӑ та халаллӑ 
юлашки укҫам пекех, 
вӑрласран ҫӗрле сӑх алӑ 
пытараттӑм инҫерех. 
Йӗркисем ун шупкаланнӑ , 
пӑнчисем те ӗнтё ҫук. 
Ҫӗмӗрлес пекех асамлӑн 
туйӑнатчӗ вӑл хӑш чух. 
Утрӑм-утрӑм ҫул-ҫул тӑрӑх 
эп вӑрман сёмлӗхӗнче. 
Ман сухал та ӗнтӗ вӑрӑм, 
пурӗпӗр вӑл — упранчех. 
Тунсӑх кӑшт пусса илсессён, 
лӑпланатӑп — вуласан. 
«Чуптӑватӑп...»— тенӗ эсӗ, 
аяла вара: «Эп сан...» 

4 

Забоя ирпе ҫул тытнӑ майӑн 
куҫ ӳкет сенкер сӑрт-ту ҫӗрне, 
чарӑнса тӑратӑп сӑнама эп 
чуншӑн хаклӑ ҫын пурнан ене. 
Те сисместӗп хам мён тунине те, 
яланхи пек манӑҫа путсан, 
тусӑмҫӑм курас пекех чёнетӗп: 
— Ырӑ кун, ҫут шурӑмпуҫӑм ман!..— 
Ҫак самант иртет те, шуххӑнраххӑн 
ҫил сирсе ярать куҫ ӑшшине, 
лумпала киркка та ҫӑмӑлраххӑн 
пусарах парать пек хул ҫине. 
Ҫил ҫинчех кӗпе хывса хуратӑп, 
типӗтме ерҫместӗп пит тарне, 

кунӗпех чҫнмесӗр эп кататӑп 

ӗмӗрхи шӑн ҫурҫӗрӗн Чулне, 
шав кататӑп — юн хӗрсе илмелӗх; 
вӑхӑт нимён сисёнми иртмелёх; 
ҫывӑрмалӑх ӳсӗр пек кайран; 
уГфӑлу кунне ҫапса салатнӑн,— 
сывлӑш ҫавӑрса пёрре хӑватлӑн, 
йӑлт сирсе ярас пек самантран; 
ҫав сенкер ҫӗре ҫитсе ӳкесшӗн 
ҫулсӑрах утма забойсенче; 
парӑнтарнӑ йышлӑ забойсемшӗн; 
аташма вёсен хисепӗнче; 
ыттисем курсассӑн каламалӑх — 
тӗлӗнсе ман ҫак тӳсӗмлӗхрен: 
— Эс мӗнле ҫак, 

пурте сан ал майлӑ , 
ҫӗнеймест тепри — 

эс ҫӗнеен. 
Мӗн вӑйпа хӗн кунсене тӳсейрӗн, 
ту-шыв урлӑ каҫрӑн сахал мар, 
мӗн вӑйпа эс паттӑр пек ҫӳрерӗн?— 
ху сӑнран пачах та паттӑр мар...— 
Ун чухне эп чи малтан, 

тунмастӑп, 
курайман та йывӑр ӗҫ тытса, 
забойран хӑпарасса сунмастӑм, 
кӗтнӗ ҫеҫ чӗрем ҫурӑласса. 
Ахӑр, ҫав сенкер, сӑрт-туллӑ ҫӗрӗм 
пулӑшрӗ мана ҫак ыр ӗҫре — 
сӑпкара чух вӑй пилленӗскерӗм, 
шӑмшакпа пуҫра чӗртсе тӗрек. 
Тавтапуҫ — тата мана ҫӗклерӗ 
пӗр хӗрарӑм ватӑ Уралтан — 
хӑй вӑл нимӗн чул та пӗлменскерӗм 
хӑй мӗн чухлӗ вӑйлине нихҫан! 

3 

Юмахсем Раҫҫейре чӑн пулаҫҫӗ... 
Ёҫпеле ҫухату пысӑкран 
ҫирёпрех те илемлӗ юлать ҫын, 
вутра пиҫнӗ салтак пек, кайран. 
I 
Хӗвел пек хӗрсене ҫухатсан та, 
ҫёр вптсен те чун пек туссене, 
эс, ан тив, шӑнӑрна хытарсан та, 
кураймарӑн ыр канӑҫ кунне. 

Эс, ан тив, килессе те сунмарӑн 
ӑнтӑлса тайгари чӑтлӑхран, 
пиҫ суран сана канлёх памарё, 
ҫирӗн кедр мӑйри цингаран. 

Эс, ан тив,— тухма ҫук ҫил-тӑман-тӑк — 
выҫӑпа лап ӳксе ҫӗр ҫине, 
виличчен те манмаслӑх ӑнлантӑн 
ӗҫлесе тупнӑ чӗлӗн хакне. 

Эс, ан тив, упрама пӗлеймерён 
чулҫӑсен чун лӑскан ӗҫӗнче 
ылтӑн пек аллуна та чиперрён: 
ҫӗвӗпе суран ҫеҫ ун ҫинче. 

Эс, ан тив, сив шывпа антӑхсан та,— 
полярти юханшыв сарӑлсан,— 
кӗперсем тытса тӑтӑн, сыхлантӑн 
вӗсемпе пӗрле ху та пӑртан. 

Эс, ан тив, ҫывӑхраххӑн куратӑн 
пушар чух е тӑман тапрансан, 
калӑн, эс туссене пулӑшмарӑн, 
калӑн, тартӑн сехрӳ хӑпнӑран. 

Эс, ан тив, юр-ҫил витӗр те иртрӗн 
полярти ёмёрхи сивёре, 
хӑв чунна хёвел пек илсе ҫитрӗн 
шӑнса кӳтнӗ, хал кайнӑ ӳтре. 

Эс, ан тив, ҫывӑхраххӑн кураттӑн 
инҫетри-инҫетри кунсене — 
асапран йӑл илсе халь ӑнкартӑн 
ҫӗнейми тӑшман ҫук иккенне. 

Тӑшману ҫивӗч шӑллӑ пулсан та, 
куҫ х ӑ р а м ё — в ӑ л хирӗҫ килсен, 
вӑл ултавлӑн ҫитсе тапӑнсан та, 
эсӗ ҫӗнӗн ӑна пӗр-пӗччен. 

Эс ӑнлантӑн — ҫук ал тӑвайман ӗҫ, 
ӑс-пуҫу ӑнкарми ӗҫ те ҫук, 
тӗллевсем чыслӑнах ҫывӑхланӗҫ — 
тӗлӗнен хӑвӑнтан эс ку чух. 

Эс ӑ н л а н т ӑ н — я л а н пулнӑ евӗр, 
пулӗ савнӑ хӗрарӑм та сан: 
тӑрӗ пуҫ вёҫӗнче анне евӗр, 
йӑмӑку пек вӑл пырӗ хыҫран. 

